
  መበል 33 ዓመት ቁ.130                             ሰሉስ 30 ጥሪ 2024           ገጻት 8 ዋጋ 2.00 ናቕፋ

መርዓ፡ ድርኺት ብሩህ ተስፋ መርዓ፡ ድርኺት ብሩህ ተስፋ 
መንእሰያትመንእሰያት

ዓይነት ጸገማት ልቢን ኣሻቓሊ ዓይነት ጸገማት ልቢን ኣሻቓሊ 
ምልክታቶምንምልክታቶምን

ጥበብን  ደረስቲንጥበብን  ደረስቲን ካብ ዕዉት ሜላታትካብ ዕዉት ሜላታት
 ኣተኣራርማ ህጻናት ኣተኣራርማ ህጻናት

ናትናኤል ንእሽቶ ኣብ ናትናኤል ንእሽቶ ኣብ 
ኣውስትራልያ፡ ናትናኤል ዓቢ ኣውስትራልያ፡ ናትናኤል ዓቢ 

ኣብ ቱርኪ ደሚቖምኣብ ቱርኪ ደሚቖም

ሮማ - ፕረዚደንት ኢሳይያስ ዝተሳተፎ ዋዕላ መራሕቲ ኣፍሪቃን ኢጣልያን ተቓኒዑ

ፕረዚደንት ኢሳይያስ ኣፈወርቂ 
ዝተሳተፎ ዋዕላ መራሕቲ ኣፍሪቃን 
ኢጣልያን፡ ኣብ ከተማ ሮማ ተኻዪዱ።
ቀዳመይቲ ሚኒስተር ሪፓብሊክ 

ሃማመተኤ ዞባ ደቡብ፡ ኣብ ምህዞን ሰንዓን ዝተዓወቱ መንእሰያት ሸሊሙ
ጨንፈር ሃማመተኤ ዞባ ደቡብ፡ 

“ምብርባር ፈጣራ መንእሰያት ንዘላቒ 
ምዕባለ” ብዝብል ቴማ - ብደረጃ ዞባ 
ዝወደቦን 68 መንእሰያት ዝተሳተፍዎን 
ውድድር ምህዞን ሰንዓን፡ ካብ 24 ክሳብ 
26 ጥሪ ኣብ ከተማ መንደፈራ ተኻዪዱ።
ንውድድር ዝቐረበ ስራሓት፡ ተንቀሳቓሲት 

ጠሓኒት እኽሊ፡ መጨጨፊት ዕፉን፡ 
ቀማሪት ዋጋ ክራይ ገዛ፡ ብእግሪ እትሰርሕ 
ፖምፓ፡ ጠሓኒት ሳዕሪ፡ መቈጻጸሪ ሕሳብ 
ትካላትን ካልእን ዘጠቓለለ እዩ።

ኢጣልያ ጆርጅያ ሜሎኒ ኣብ ዘስመዓቶ 
መደረ፡ ሃገራ ምስ ኣህጉር ኣፍሪቃ ኩሉ-
መዳያዊ ዝምድና ንምሕያል ዘለዋ 
መደብ ገሊጻ። 

ተጋዳላይ ዑስማን ኣቡበከር ተሰዊኡ
ሓላፊ ክፍሊ ፖለቲካዊ ጉዳያት ህግደፍ ዞባ ዓንሰባ ዝነበረ ተጋዳላይ ዑስማን 

ኣቡበከር እድሪስ፡ ብ28 ጥሪ ኣብ መበል 69 ዓመት ዕድመኡ ብሕማም ተሰዊኡ።
ኣብ 1979 ኣብ ህዝባዊ ግንባር ሓርነት ኤርትራ ዝተሰለፈ ተጋዳላይ ዑስማን፡ 

ኣብ እዋን ሓርነታዊ ቃልሲ ኣብ ማሕበር 
ረድኤት ኤርትራ ክሳብ ብደረጃ ኣባል 
ፈጻሚት ሽማግለ፣ ድሕሪ ናጽነት ድማ 
ሓላፊ ማሕበር ረድኤት ኤርትራ 
ጨንፈር ዞባ፡ ሓላፊ ኢሚግሬሽን ዞባታት 
ዓንሰባን ጋሽ-ባርካን፡ ሓላፊ ህግደፍ ኣብ 
ስዑድያን ባሕሬንን፡ ከምኡ’ውን ሓላፊ 
ክፍሊ ፖለቲካዊ ጉዳያት ህግደፍ 
ዞባ ዓንሰባ ኰይኑ፡ ንሃገሩን ህዝቡን 
ብተወፋይነት ዘገልገለ ሓርበኛ እዩ።
ስዉእ ዑስማን ኣቡበከር፡ በዓል ሓዳርን 

ኣቦ 6 ደቂን እዩ።
ስነ-ስርዓት ቀብሩ ድማ፡ ብ28 ጥሪ ኣብ 

መካነ-መቓብር ሓርበኛታት ከረን ተፈጺሙ።
ህግደፍ ዞባ ዓንሰባ ብመስዋእቲ ተጋዳላይ ዑስማን ኣቡበከር እድሪስ ዝተሰመዖ ሓዘን 

እናገለጸ፡ ንስድራ-ቤቱ፡ መቓልስቱን መሳርሕቱን ጽንዓት ተመንዩ።

ሓላፊ’ቲ ጨንፈር ኣቶ ግርማይ ገብሩ፡ 
እቲ መደብ ቀንዲ ዕላማኡ፡ መሰረታውያን 
ጸገማት ሕብረተ-ሰብ ብምልላይ፡ ብፈጠራዊ 
ሓሳባት ፍታሕ ምምጻእን ጥሙር 
ፈጠራዊ ክእለት መንእሰያት ምብራኽን 
ምዃኑ ብምሕባር፡ ብቑዕ ሃገራዊ ማእከል 
መሃዝትን ሰናዕትን ክውን ንምግባር - ኩሉ 
ኣካል እጃሙ ከበርክት ተላብዩ።
ኣቦ-መንበር ሃማመተኤ ኣቶ ሳልሕ 

ኣሕመዲን፡ ምህዞን ሰንዓን ንምትብባዕ 
ካብ ነዊሕ ዓመታት ኣትሒዙ ክስራሓሉ 

ከምዝጸንሐ፡ እንተዀነ - ካብ ምርኢትን 
ውድድርን ዝሓልፍ ከምዘይነበረ 
ብምምልካት፡ ኣብ’ዚ ኣጋጣሚ ኪንዮኡ 
ዝኸይድ ዕዮ ተዳልዩ ምርኣይ፡ ኣዝዩ 
ዝነኣድ ስራሕ ምዃኑ ገሊጹ።
ተወዳደርቲ፡ እቲ መደብ ንሓድሕዶም 

ክላለዩን ክትሓጋገዙን ዕድል 
ከምዝፈጠረሎም ሓቢሮም።
ኣብ መወዳእታ ንተሳተፍቲ ወረቐት 

ምስክር፡ ንዕዉታት ድማ ናይ ገንዘብ 
ሽልማት ተዋሂቡ።

ኣብ’ዚ ብዓይነቱ ናይ ፈለማ ዝዀነ 
ዋዕላ፡ ልዕሊ 20 መራሕቲ ሃገራትን 
መንግስታትን ኣፍሪቃ፡ ኣቦ-መንበር 
ኮሚሽን ሕብረት ኣፍሪቃ፡ ከምኡ’ውን 

ላዕለዎት ሰብ-መዚ ኤውሮጳዊ ሕብረትን 
ሕቡራት ሃገራትን ካልኦት ዓበይቲ 
ኣህጉራውያን ትካላትን ተሳቲፎም።
እዚ “ድንድል ንሓባራዊ ዕብየት” 

ብዝብል ቴማ ብዕድመ መንግስቲ 
ኢጣልያ ዝተወደበ ዋዕላ፡ ኣብ መንጎ 
ኣፍሪቃን ኢጣልያን ኣብ ዝተፈላለየ 
ጽላታት፡ ብቐንዱ ድማ ኣብ ቁጠባን 
ጥሕተ-ቅርጽን፣ ውሕስነት መግቢ፣ 
ትምህርቲ፣ ጥዕና፣ ጸዓት፣ ሕርሻ፣ ሞያዊ 
ስልጠናታትን ባህልን ድልዱል ማዕርነታዊ 
ምትሕግጋዝ ንምምዕባል ዝዓለመ እዩ።
ፕረዚደንት ሪፓብሊክ ኢጣልያ ሶርጆ 

ማታረላ ብ28 ጥሪ ምሸት ንመራሕቲ 
ሃገራትን ኣህጉራውያን ትካላትን ኣብ 
ዝገበሮ ናይ ድራር እንግዶት፡ ኣብ 

ዝሓለፈ ዓመታት ኣብ መንጎ ኢጣልያን 
ኣፍሪቃን ብደረጃ ሚኒስተራት ክካየድ 
ዝጸንሐ ርክባትን ምይይጥን - ናብ’ዚ ዋዕላ 
እዚ ከምዝመርሐ፣ ውዱብን ድልዱልን 
ዝምድናታት ንምምዕባል ከምዝሓገዘ፣ 
ተሳታፍነት ብርክት ዝበሉ መራሕቲ 
ኣብ’ዚ ዋዕላ ድማ - ናቱ መርኣያ 
ከምዝዀነ ገሊጹ።
ፕረዚደንት ኢሳይያስ፡ ኣብ ዋዕላ 

መራሕቲ ኣፍሪቃን ኢጣልያን ንምስታፍ፡ 
ብ28 ጥሪ ኣብ ሰዓታት ንግሆ እዩ ገይሹ።
ሚኒስተር ጉዳያት ወጻኢ ኣቶ ዑስማን 

ሳልሕን ኮሚሽነር ባህልን ስፖርትን 
ኣምባሳደር ዘመደ ተኽለን፡ ምስ 
ፕረዚደንት ኢሳይያስ ኣፈወርቂ ሓቢሮም 
ተጓዒዞም ኣለዉ።

ዓንሰባ - ኣብ ቀረብ ማይ ዓበይቲ ስራሓት ተሰላሲሎም
ኣገልግሎት ቀረብ ማይ ንምርግጋጽ፡ 

ብልዑል ተሳትፎ ህዝቢን ህዝባዊ 
ሰራዊትን ዓበይቲ ስራሓት ከምእተሰላሰለ፡ 
ሓላፊ ጨንፈር ማይ ዞባ ዓንሰባ ኣቶ ዘርአ 
ወልደትንሳኤ ገሊጹ።
ኣቶ ዘርአ፡ ኣብ’ቲ ዞባ ዝርከባ ጽሩይ 

ማይ ዘይበጽሐን ዓድታትን ከባቢታትን፡ 
ብመጽናዕቲ ተለልየን በብደረጃአን 
ተሰሪዐን ከምዘለዋ ብምሕባር፡ ትሕተ-
ባይታዊ ማይ ዘለወንን ዘይብለንን ተጸኒዐን፡ 
ዒላታት ምዂዓትን ጽፍሓዊ ትሕዝቶ 
ማይ ዘሀብትሙ ከዘንቲ ማይ ምስራሕን 
ዘጠቓልል መደባት ይትግበር ከምዘሎ 
ኣረዲኡ።
ኣብ 2023 ኣብ ሸሞንተ ንኡሳን 

ዞባታት ናይ ማይ ዳህሳስ ከም እተኻየደ 
ዝሓበረ ኣቶ ዘርአ፡ ኣብ ኣርባዕተ ዓድታት 

ሃበሮ፣ ኣብ ኣስነዳ - ንኡስ ዞባ ኣስማጥ፣ 
ከምኡ’ውን ኣብ ፈልሒቶ - ንኡስ ዞባ 
ሓጋዝ ናይ ድሪል ኲዕታ ክግበር እንከሎ፡ 
ኣብ ሸሸረማን ፈርሔንን ምሉእ ስርዓት 
ቀረብ ማይ ከምእተተግበረ ገሊጹ። 
ብዕቤቱ ምስ’ቶም ቀዳሞት ዝስራዕ 

ፕሮጀክት ቀረብ ማይ ሃበሮ እውን፡ ኣብ 
መስርሕ ከምዝርከብ ሓቢሩ።
ብዘይካ’ዚ፡ ፕሮጀክታት ማይ ሸውዓት 

ዓድታት ካብ ጀነሬተር ናብ ጸሓያዊ ጸዓት 
ከምእተቐየረ፣ ኣብ ዓድታት ገለብ፡ ኣስነዳ፡ 
ቤልታ፡ ኤደን፡ ቅሩሕ፡ መዝረትን ገርበትን 
- ተመሳሳሊ መደብ ይትግበር ከምዘሎ 
ገሊጹ።
ኣብ ዞባ ዓንሰባ፡ 75 ስርዓት ቀረብ ማይ 

ተዋዲዱ - 210 ዓድታት ተጠቀምቲ 
ከምዝዀና ሰነዳት ጨንፈር ማይ የነጽር።

ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ዓይነት ጸገማት ልቢን ኣሻቓሊ ምልክታቶምንልቢ ኣርባዕተ ክፍልታት ኣለዋ። እቲ ክልተ 
የማናይ ክፋል - ናብ ሳንቡእ ደም ዝጭንጉዕ 
ክኸውን እንከሎ፡ እቲ ክልተ ጸጋማይ ክፋል - 
ኣብ ሳንቡእ ተጻርዩ ንዝመጽአ ደም ይቕበል። 
ናብ ኩሉ ክፍሊ ሰብነት ድማ ይዝርግሕ። ነዚ 
ንጥፈታት እዚ ንምክያድ፡ ናይ ምጭባጥን 
ምዝርጋሕን ባህርያት ብዘለዎም ዋህዮታት 
ልብን ካልኦት ዋህዮታት ወሃብቲ ደገፍ 
ዝኾኑ ኣካላትን፡ ኣብ ስራሕ ክጽመዱ ግድን 
ይኸውን። 
ዋህዮታት ልቢ ንዓኦም ተባሂሎም ብዝተዘርግሑ 
ፍሉያት ሰራውር ደም - ማለት ኮሮናሪ ኣርተሪ 
(coronary artery) - ኣብ ንቡር ንጥፈታቶም 
ንዘድልዮም ጸዓትን ንመቃጸሊኡ ዝኸውን 
ኦክስጅንን ይረኽቡ። እቶም ዋህዮታት ነዚ 
መሰረታዊ ጠለቦም ብቐሊሉ ክረኽቡዎ ምስ 
ዘይክእሉ ግና፡ ንቡር ንጥፈታት ልቢ ኣብ 
ሓደጋ ክወድቕ ይግደድ። ዋህዮታት ልቢ፡ 
ተጻዋርነቶም ንኦክስጅንን ጸዓትን ኣዝዩ ትሑት 
ስለዝኾነ ቀልጢፎም ይሞቱ - ከምኡ ምስ 
ዝኸውን ድማ - ንዝተፈላለዩ ሕማማት ልብን 
ሞትን ንቃላዕ። 
ሓደ ካብ ኮሮናሪ ኣርተሪ ናብ ልቢ ደም 
ዝቕርብ ሻምብቆ ምስ ዝዕጾ፡ ወቕዒ ልቢ (heart 
stroke) የጋጥም። ብምርጋእ ደም ኣብ ሻምብቆ 
ዘጋጥም ወቕዒ ልቢ - ኮሮናሪ ትሮምቦሲስ 
(coronary thrombosis) ተባሂሉ ይጽዋዕ። ኣብ 
ግዜ ወቕዒ ልቢ፡ ገለ ክፋል ጭዋዳታት ልቢ 
ዋሕዲ ዋሕዚ ደም ስለ ዘጋጥሞም ብቕጽበት 
ይሞቱ ወይ ይለምሱ።
ብደረጃ ዓለም ኣስታት 110 ሚልዮን ደቂ-
ተባዕትዮን 80 ሚልዮን ደቂ-ኣስትዮን፡ ምስ 
ሻምብቆ ኮሮናሪ ኣርተሪ ምትእስሳር ምስ ዘለዎ 
ጸገማት ጥዕና ልቢ ከጋጥሞም ከም ዝርአ 
ጥዕናዊ ጸብጻባት የመልክቱ። እዚ ጥዕናዊ 
ጸገም’ዚ፡ ዓመታዊ ኣስታት 9 ሚልዮን ግዳያት 
ህይወቶም ከም ዝስእኑ ይገብር።
ብሰንኪ ሕማም ልቢ፡ ኣብ ኣፍ-ልቢ ዘጋጥም 
ቃንዛ ‘ኣንጃይና ፔክቶሪስ (angina pectoris) 
ይበሃል። ልቢ ዘድሊ ጠለብ ንምቕራብ - እኹል 
ኦክስጅን ትረክብ ከም ዘየላ ዘርኢ ምልክት እዩ። 
እዚ ጸገም ጥዕና ልቢ፡ ኣብ ክልቲኡ ጾታ ዝርአ 
ደኣ ይኹን’ምበር፡ ኣስታት 70 ሚእታዊት 
ግዳያት ናይ’ዚ ጸገም ደቂ-ተባዕትዮ እዮም። 
ብዕድመ ክርአ እንከሎ፡ ልዕሊ 80 ሚእታዊት 
በዚ ጸገም’ዚ ህይወቶም ዝስእኑ ሽማግለታት 
እዮም። ምልክታት ናይ’ዚ ጥዕናዊ ጸገም እዚ፡ 

ብቐሊሉ ክትርድኦ ወይ ከተንብቦ ኣጸጋሚ 
እዩ። ኣብ ኣፍ-ልቢ ከቢድ ናይ ምእሳር ስምዒት 
ምስትብሃል፡ ከቢድ ጸቕጢ ኣብ ታሕተዋይ 
ክፋል ሓኸለን መንኩብን፡ ቃንዛ ክሳድ፡ ኢድን 
ዓንዲ ሕቖን ገለ ካብ ምልክታቱ እዮም።
‘ኣንጃይና ፔክቶሪስ’ ምስ ዝኽሰት፡ እቲ 
ዝፍጠር ቃንዛ ካብ 5 ክሳብ 30 ደቓይቕ 
ምስ ዝኸውን ብኣካላዊ ዕረፍቲ - ኣብ 
ትሕቲ መልሓስ ቀርቂርካ ብዝምጸ ‘ግሪስሪን 
ትራይፐትረት’ ብዝተባህለ መድሃኒት ክፍወስ 
ይከኣል። ብኸም’ዚ እቲ ቃንዛ ምስ ዝሃድእ፡ 
ግዝያዊ ምጉንዳብ ቀረብ ዋህዮታት ልቢ 
ምዃኑ ክረጋገጽ ይከኣል።
ህርመት ልቢ ንምቁጽጻር ዝሕግዝ ኤለክትሪካዊ 
ቲምታ (pulse) ናይ ልቢ ምስ ዝርበሽ፡ ልቢ 
ቀልጢፋ ክትወቅዕ፡ ወይ ክትዝሕል ወይ’ውን 
ዘይንቡር ህርመት ከተካይድ ትኽእል። እዚ 
ጸገም’ዚ ኣሪትሚያ (arrhythmia) ተባሂሉ 
ይጽዋዕ። ምልክታቱ ካብ ዘይምቹእነት ኣብ 
ከባቢ ኣፍ ልቢ ክሳብ ዕግርግርን ቃንዛ ኣካላትን 
ይዝርጋሕ። 
ሃንደበት ዘጋጥም ጥልመት ልቢ፡ ካርዲያክ 
ኣረስት (cardiac arrest) ይበሃል። እዚ - ልቢ 
ደም ንምጭንጓዕ ኣብ እተርእዮ ህርመት 
ዘይንቡር መልክዕ ምስ እትሕዝ ዘጋጥም ጸገም 
ክኸውን ይኽእል።
ኦክስጅን ዝተሰከመ ደም ናብ ልቢ ከም 
ንቡር ምብጻሕ ምስ ዘቋርጽ፡ መጥቃዕቲ ልቢ 
(Heart Attack) የጋጥም። ጭዋዳታት ልቢ 
ክዳኸሙን ክመቱን ይጅምሩ። መጥቃዕቲ 
ልቢ ‘ምዮካርዲያል ኢንፋርክሽን’ (myocardial 
infarctions) ተባሂሉ’ውን ይጽዋዕ እዩ። ‘ምዮ’ 

(Myo) - ማለት ጭዋዳ፡ ‘ካርዲያል’ (cardial) 
ድማ ንልቢ እዩ ዘመልክት። ‘ኢንፋርክሽን’ (in-
farction) ብሰንኪ ዋሕዲ ዋሕዚ ደም ንዝርአ 
ምዕናው ወይ ምሟት ኣካላት የርኢ። 
ምስ ልበ-መትናዊ (Cardiovascular) ምትእስሳር 
ብዘለዎም ሕማማት፡ ዓመታዊ ህይወት ኣስታት 
18 ሚልዮን ሰባት ከም ዝቕዘፍ ጸብጻብ 
ውድብ ጥዕና ዓለም የመልክት። ልበ-መትናዊ 
ሕማማት፡ ምስ ልብን ደም ንምጭንጓዕ ምስ 
ዘገለግሉ ሻምብቆታት ልብን ምትእስሳር 
ዘለዎም ጸገማት ጥዕና እዮም። ልዕሊ ኣርባዕተ 
ካብ ሓሙሽተ ልበ-መትናዊ ሕማማት ብሰንኪ 
መጥቃዕቲ ልብን ወቕዕን የጋጥሙ። ሓደ ሲሶ 
ካብቲ ብሰንኪ’ዚ ጸገም ዘጋጥም ሞት ድማ፡ 
ኣብ ትሕቲ 70 ዓመት ዝዕድሚኦም ሰባት 
ይርአ። 
መጥቃዕቲ ልቢ ኣብ ሕቡራት መንግስታት 
ኣመሪካ - ኣዝዩ ልሙድ ሕማም እዩ። ኣብታ 
ሃገር፡ ኣብ ነፍሲ-ወከፍ 40 ካልኢት ሓደ 
ሰብ ግዳይ ናይ’ዚ መጥቃዕቲ ከም ዝኸውን 
መጽናዕትታት የመልክቱ። ኣብ ዓመት ልዕሊ 
ሚልዮን ኣመሪካውያን በዚ ሕማም ይጥቅዑ። 
መጥቃዕቲ ልቢ ዘየላቡ ሕማም ብምዃኑ፡ 
ቅልጡፍ ሕክምናዊ መርመራን ረድኤትን 
ዘድልዮ ጥዕናዊ ጸገም እዩ። 

ምልክታት ምልክታት 
ገለ ግዳያት ሕማም ልቢ- ምልክታት ናይ’ቲ 
ሕማም የርእዩ እዮም። ገሊኦም ግና፡ ፈጺሞም 
ኣየርእዩን እዮም። ገለ ካብቶም ብቐሊሉ 
ጎሊሖም ዝርኣዩ ምልክታት ሕማም ልቢ፦
= ቃንዛ ኣፍ-ልቢ= ቃንዛ ኣፍ-ልቢ
ኩሎም ጸገማት ሕማም ልቢ፡ ሓደ ዓይነት 
ምልክት የብሎምን። ኣብ ኣፍ-ልብኻ ዝኾነ 
ቃንዛ ከይተሰምዓካ - መጥቃዕቲ ልቢ ከጋጥመካ 
ከም ዝኽእል ምፍላጥ የድሊ። 
ልቢ፡ ደም ንኽትጭንጉዕ ናይ ምጭባጥን 
ምዝርጋሕን ጠባይ እተርኢ ጭዋዳ እያ። 
እቶም ጭዋዳታት ልቢ እኹል ደም ምስ 
ዘይረኽቡ፡ መጥቃዕቲ ልቢ የጋጥም። ደም 
ናብ’ቶም ጭዋዳታት - ኦክስጅንን መኣዛን 
ሒዙ እዩ ዝኸይድ። ከምኡ ምስ ዘይገብር ግና፡ 
እቲ ዝተጎድአ ክፋል ናይ ልቢ ካብ ንጥፈታቱ 
የቋርጽ - ይመውት። ኣዚ ድማ ኣዝዩ ሓደገኛ 
እዩ፣ ክሳብ ሞት የብጽሕ። 
= ቃንዛ ኣብ ላዕለዋይ ክፍሊ ሰብነት= ቃንዛ ኣብ ላዕለዋይ ክፍሊ ሰብነት
ገለ ጸገማት ልቢ ዘጋጠሞም ሰባት፡ ኣብ ኣፍ-
ልቦም ዘይንቡር ስምዒታትን ምጭባጥን 
ዝኣመሰለ ስምዒት ይፈርሎም እዩ። ኣብ 
ላዕለዋይ ክፋል ሰብነቶም ምሉእ ብምሉእ ቃንዛ 
ዝስምዖ ግዳያት ሕማም ልቢ’ውን ኣለዉ። እቲ 
ቃንዛ ኣብ ላዕለዋይ ክፋል ከስዐ፡ መንኩብ፡ 
ሕቖ፡ ክሳድ ወይ ጎሮር፡ ስኒን መንጋጋን ወዘተ 
ክኸውን ይኽእል። 
ኣብ ኣመሪካ ዝተኻየደ መጽናዕቲ ከም ዘነጽሮ፡ 
መጥቃዕቲ ልቢን ወቕዒ ልብን ዘጋጠመን 
ሓያሎ ደቂ-ኣንስትዮ፡ ኣብ ከስዐን ታሕተዋይ 
ሸነኽ ኣፍ ልብን ብርቱዕ ቃንዛ ተሰሚዕወን። 
= ብርቱዕ ረሃጽ= ብርቱዕ ረሃጽ
ዝኾነ ንጥፈታት ከየካየድካ ወይ ከይተወሳወስካ 
መዓልትን ለይትን ካብ ንቡር ወጻኢ ትርህጽ 

እንተለኻ፡ ምልክት ናይ ዝተፈላለዩ ሕማማት 
ልቢ ክኸውን ይኽእል እዩ። ብዝጸበቡ ወይ 
ዝተዓግቱ ሻምብቆታት ኣርተሪ፡ ልቢ ደም 
ክትጭንጉዕ እንከላ፡ ሓይሊ ከም ዘድልያ ርዱእ 
እዩ። ኣብ’ዚ ግዜ’ዚ ንቡር ሙቐት ኣካላትና 
ክዕቀብ ምእቲ፡ ናይ ግድን ንርህጽ ኢና። 
ከም’ዚ ምስ እነርኢ ተቐላጢፍና ናብ ሓኪም 
ክንከይድ ይግባእ። 
ጸገም ናይ ልቢ ዘለወን ደቂ-ኣንስትዮ፡ ኣብ 
ግዜ ለይቲ ክርህጻ ምርኣይ ልሙድ ምዃኑ 
እዮም ሓካይም ዘመልክቱ። ኣብ ደቂ-ኣንስትዮ 
እዚ ምልክታት’ዚ፡ ምስ ወርሓዊ ጽግያትን 
ንጽፈ ጽግያትን ይተኣሳሰር ምዃኑ እዮም 
መጽናዕትታት ዘረድኡ። ኣብ ግዜ ለይቲ፡ 
ደቂ-ኣንስትዮ ብምሒር ረሃጽ ክዳነን ክጥልቂ 
ወይ ድቃስ ክኣብየን ምስ ዝርአ፡ ናይ ልቢ 
ጸገም ክኸውን ስለዝኽእል - ናብ ሕክምና 
ምኻድ ከም ዘድሊ ክዝንግዓ የብለንን። 
= ዕግርግር ምባልን ተምላስን= ዕግርግር ምባልን ተምላስን
ንመጥቃዕቲ ልቢ ኣብ ሓደጋ ዝርከብ ሰብ፡ 
ናይ ምሕቃቕ መግቢ ጸገማት ከም ዘርኢ 
እዮም ክኢላታት ዘመልክቱ። መጥቃዕቲ ልቢ 
ዝያዳ ልዕሊ 65 ዓመት ኣብ ዝዕድሚኦም 
ሽማግለታት ስለዘጋጥም፡ ብዙሓት ሰባት ከም 
ምልክት ንዝርአ ጸገም ምሕቃቕ መግቢ፡ 
ብዕድመ ዝመጽአ ናይ ከስዐ ጸገም ወዘተ 
ጥራይ ወሲዶም ሸለል ክብልዎ እዮም 
ዝረኣዩ። 
ኣብ ንቡር ኩነት፡ ዝኾነ ሰብ ናይ ከስዐ ምቅጻል፡ 
ጸገም ምሕቃቕ መግቢ ወይ ምቅጻል ኣብ 
ኣፍ-ልቢ ምስ ዘርኢ ምልክት ናይ ሕማም ልቢ 
ክኸውን ስለ ዝኽእል ሕክምናዊ መርመራ 
ክገብር ይግባእ። 
= ምስልካይ= ምስልካይ
መጥቃዕቲ ልቢ ኣብ ዘጋጠመን ደቂ-ኣንስትዮ 
ናይ ምስልካይ ምልክት ብትሑት ዓቐን 
እዩ ዝርአ። ገለ ካብ ግዳይ ናይዚ ሕማም 
ዝኾና ደቂ-ኣንስትዮ ነቲ ምልክት ምስ ናይ 
‘ኢንፍልወንዛ’ ምልክታት ከተኣሳስርኦ ከም 
ዝረኣያ መጽናዕትታት የመልክቱ። 
ብሰንኪ ሕማም ኣብ ልቢ ዝርአ ምጭንናቕ፡ 
ኣብ ኣካላትና ናይ ምስልካይ ምልክት ክፍጠር 
ግድን ምዃኑ እዮም ክኢላታት ዘመልክቱ። 
እቲ ፍልልይ እቲ ናይ ምስልካይ ስምዒት 
ብግቡእ ነለልዮን ኣይነለልዮን እዩ። ስለ’ዚ 
ብዘይ ዝኾነ ምኽንያት ኣካላትካ ረሸሽ ምስ 
ዝብለካን ምስ ዝስልችወካን፡ ምልክት ናይ 
ዝተፈላለዩ ሕማማት ልቢ ከይከውን ግቡእ 
መርመራ ምክያድ የድሊ። 
ምስልካይን ጸገም ኣብ እስትንፋስን፡ ካብ ኣብ 
ግዳያት ደቂ-ተባዕትዮ ኣብ ግዳያት ደቂ-
ኣንስትዮ ዝያዳ ይርአ። እዚ ምልክት’ዚ እቲ 
ጸገም ናይ ልቢ ምሉእ ብምሉእ ቅድሚ 
ምግጣሙ/ምኽሳቱ ዝርአ ምልክት እዩ። 
ስለ’ዚ እዩ ድማ - ናይ ምስልካይ ምልክት ምስ 
ዝህልወካ ተቐላጢፍካ ናብ ሕክምና ኬድካ 
ግቡእ መርመራን ፍወሳን ክትገብር ዝምከር። 
= ጸገማት እስትንፋስ፡= ጸገማት እስትንፋስ፡
እስትንፋስ፡ ምስ’ቲ ልቢ እተካይዶ ምጭንጓዕ 
ደም ቀጥታዊ ምትእስሳር እዩ ዘለዎ። ልቢ 
ደም ኣብ እትጭንጉዓሉ፡ ብመንገዱ ካብ 
ሳንቡእ ኦክስጅን ትረክብ። ልቢ ብሰንኪ 
መጥቃዕቲ ልብን ካልእ ዝተፈላለዩ ጸገማትን 
ብግቡእ ደም ምስ ዘይትጭንጉዕ፡ ሕጽረት 
እስትንፋስ ከጋጥመካ ግድን እዩ።     
ጸገም እስትንፋስ፡ ብብዝሒ መጥቃዕቲ ልቢ 
ኣብ ዘጋጠመን ደቂ-ኣንስትዮ እዩ ዝርአ። 

ንሕማም ልቢ ዝያዳ ተኣፋፊ መን እዩንሕማም ልቢ ዝያዳ ተኣፋፊ መን እዩ?
ናብ ዝተፈላለዩ ጸገማት ልቢ ዘምርሑና 
ሓያሎ ረቛሕቲ ኣለዉ። ገለ ካብቶም ረቛሕቲ 
ምስ ምድፋእ ዕድመን ተወርሶን ዝመጽኡ 
ብምዃኖም፡ ክትከላኸሎም ዘጸግሙ እዮም። 
እቶም ባዕልኻ ትፈጥሮም ሕማም ልቢ ከስዕቡ 

ዝኽእሉ ረቛሕቲ ግና፡ ክትቈጻጸሮም ካብኡ 
ሓሊፍካ ክትፍውሶም ዝከኣሉ እዮም። 
ክትቈጻጸሮም ዘይትኽእል ተኽእሎታት 
ሕማም ልቢ፦ሕማም ልቢ፦
ዕድመ፦ ዕድመ፦ ዕድመኻ ካብ 65 ዓመት ንላዕሊ ምስ 
ዝኸውን፡ ግዳይ ጸገማት ልቢ ክትከውን ዘለካ 
ተኽእሎ ሰፊሕ እዩ።
ጾታ፦ጾታ፦ ደቂ-ተባዕትዮ ዝያዳ ደቂ-ኣንስትዮ 
ግዳያት መጥቃዕቲ ልቢ ይኾኑ።
ስድራቤታዊ ድሕረ-ባይታ፦ ሕማማት ልቢ፡ 
ጸቕጢ ደም፡ ምኽሳዕን ሕማም ሽኮርን ካብ 
ዘለዎ ስድራቤት ምስ እትውለድ፡ ብዝተፈላለዩ 
ሕማማት ልቢ ዝያዳ ተጠቓዒ ኢኻ። 
ክትቈጻጸሮ እትኽእል ጠንቅታት ሕማም ልቢ፦ክትቈጻጸሮ እትኽእል ጠንቅታት ሕማም ልቢ፦
* ምትካኽ ሽጋራ፡
* ልዕሊ ዓቐን ኮሌስትሮል፡
* ምኽሳዕ፡
* ዋሕዲ ምውስዋስ ኣካላት፡
* ኣመጋግባን ኣወሳስዳ ኣልኮላዊ መስተን፡
* ወጥሪ ወዘተ።

ምክልኻልምክልኻል
ሓደ ካብ’ቲ ዝበለጸ ካብ መጥቃዕቲ ልቢ 
ንምክልኻል ዘኽእል ኣገባብ፡ ጥዕና ዘለዎ 
ኩነታት ኣነባብራ ምኽታል እዩ። እቶም ጥዕና 
ዝህቡ ኩነታት ኣነባብራ፦
= እትወስዶ ዓቐን ስብሕን ኮሌስትሮልን = እትወስዶ ዓቐን ስብሕን ኮሌስትሮልን 
ምጉዳል።ምጉዳል። መዓልታዊ ካብ እንወስዶ ዓቐን 
መግቢ ልዕሊ 20 ሚእታዊት ስብሕን 
ኮሌስትሮልን ክኸውን ከም ዘይብሉ 
ክኢላታት የመልክቱ።  
= እትወስዶ ዓቐን ጽሕጊ (fiber) ምውሳኽ። = እትወስዶ ዓቐን ጽሕጊ (fiber) ምውሳኽ። 
ጽሕጊ ኣብ ዝተፈላለዩ ኣካላትና ንዝርከቡ 
ዝተኸዘኑ ኮሌስትሮል ናይ ምጽራይ ልዑል 
ዓቕሚ እዩ ዘለዎ። ምፍራይ ናይ ፕሮቲን 
ኣብ ኣካላትና ዘገምታዊ ከም ዝኸውን ስለ 
ዝገብሮ’ውን፡ ኣብ ሻምብቆታት ክፍጠር ካብ 
ዝኽእል ምርጋእ ደም ይከላኸል። ብጽሕጊ 
ዝሃብተሙ መግብታት ምውሳድ፡ ቀልጢፍካ 
ጽጋብ ከም ዝስመዓካ ስለ ዝገብር’ውን ልዕሊ 
ዓቐን መግቢ ከይትወስድን ከይትኽስዕን 
ክከላኸለልካ ይኽእል። ኣብ መዓልቲ 
ክንወስዶ ዝግበኣና ካብ 25 ክሳብ 40 
ግራም ጽሕጊ ንኽንረክብ፡ ኣመጋግባና ኣብ 
ጥረታት፡ ፍሩታታትን ኣሕምልትን ክዛዙ 
ይምረጽ።
 = ትወስዶ ዓቐን ጨው ምጉዳል፡ ዓቐን  = ትወስዶ ዓቐን ጨው ምጉዳል፡ ዓቐን 
ፖታሽዩም ድማ ምውሳኽ።ፖታሽዩም ድማ ምውሳኽ። ኣብ መዓልቲ 
ክንወስዶ ዝግበኣና ዓቐን ጨው 2300 
ሚሊ ግራም ክኸውን ይግባእ። እቶም 
ኣብ ተኣፋፊ ኩነታት ሕማም ልቢ ዝርከቡ 
ሰባትን ሽማግለታትን - ክወስዱዎ ዝግብኦም 
ዓቐን ጨው ትሕቲ 1500 ሚሊ ግራም 
ክኸውን ይምረጽ።ነዚ ንምቁጽጻር ሓድሽ 
መግቢ ክንወስድ፡ ዝተዓሸጉ መግብታት 
ካብ ምምጋብ ክንቁጠብ የድሊ። እኹል 
ፖታሽዩም ምውሳድ ጸቕጢ ደም ንምቁጽጻር 
ሓጋዚ እዩ። ከም ስፒናቺ ዝኣመሰሉ  ቆጻላት 
ኣሕምልቲ፡ ድንሽ፡ ባናና፡ ኮሚደረ ወዘተ 
ልዑል ትሕዝቶ ፖታሽዩም ካብ ዘለዎም 
መግብታት እዮም። 
= እትወስዶ ዓቐን ኣልኮል ምጉዳል። = እትወስዶ ዓቐን ኣልኮል ምጉዳል። ኣልኮል 
ብመጠኑ ምውሳድ ኣብ ኣካላትና ንዝርከብ 
ዘይተደልየ ስብሒ ከቃጽለልና ከም ዝኽእል 
ይግለጽ’ኳ እንተኾነ፡ ዓቐኑ ምስ ዝበዝሕ 
- ንዝተፈላለዩ ሕማማት ልቢ ከም ዘቃልዕ 
ክኢላታት የገንዝቡ።
= ተኸታታሊ ምውስዋስ ኣካላት ምክያድ። = ተኸታታሊ ምውስዋስ ኣካላት ምክያድ። 
ኣብ መዓልቲ ካብ 30 ክሳብ 60 ደቓይቕ 
ብእግሪ ምጉዓዝ፡ ሓደ ካብ’ቲ ዝበለጸ ዓይነታት 
ምውስዋስ ኣካላት ምዃኑ ክኢላታት 
ይሰማምዑሉ።
= ምትካኽ ሽጋራ ምቁራጽ። = ምትካኽ ሽጋራ ምቁራጽ። ምስ ቀዳሞት 
ዝስራዕ ካብ ጠንቂ ዝተፈላለዩ ሕማማት ልቢ 
ምትካኽ ሽጋራ እዩ።

        ምንጪ፦ webmd        ምንጪ፦ webmd



ሓዳስ   ኤርትራ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

30 ጥሪ 2024 - ገጽ 3 መበል 33 ዓመት ቁ.130

ጥበብን ደረስቲን
ገለ-ገለ ጥበበኛታት’ሲ፡ ‘ፈጺሙ 

ዘይተፈጥረ ነገር ከይህሉ’ ኢሎም ደኣ 
ከይኰኑ፡ ንኸናድዩዎ ግዜኦም ዘሕለፉ 
ዘለዉ? ከምኡ እንተ ዀይኑ፡ ምስ’ቲ 
ዘይነበረ ፈጠራ፡ ሓድሽ ቋንቋ ክፈጥሩ 
ከድልዮም’ዩ ማለት እዩ። እቲ ሃቐነ 
ኣይጽላእን ይኸውን። ግን ከኣ፡ ኣብ 
መዋእላት ደቂ-ሰብ፡ ዘይነበረ ነገር ከም 
ዝህሉ ዝገበረ ሰብ የለን። ከም’ቲ ኣብ 
ትሕቲ ጸሓይ ዋላ ሓንቲ ሓድሽ ነገር ከም 
ዘየሎ ብቐደሙ ዝተነግረ። ካብ’ዚ ወጻኢ 
ከምጽእ ዝሃረረ ሰብ ግን፡ ናብ ስልጣን 
ፈጣሪ እዩ ዝመጣጠር ዘሎ።   
ከም’ዚ ንኽብል ዝደረኸኒ፡ ምስ ሓደ 

መጽሓፍ ኣብ ምድላው ዝርከብ ሰብ፡ 
ብዛዕባ ጸሓፍቲ እናኣዕለልና ኸለና፡ 
3-4 ዝዀኑ ባህ ዝብሉኒ ናይ ካልኦት 
ግርምቢጣዊን ተምሳሌታዊን ኣበሃህላታት 
ምስ ጠቐስኩሉ፡ “ክላ እዚ ደኣ እንታይ 
ፍሉይነት ኣለዎ” እናበለ ከስተናዕቖም ስለ 
ዝሰማዕኩ እየ። ንሱ ከመይ ዝበለ መጽሓፍ 
ክጽሕፍ ምዃኑ ብሓባር ክንርእዮ ኢና። 
ነዚ ገና ጸሓፊ ክኸውን ድዩ 

ኣይክኸውንን ዘይተፈልጠ ሰብ፡ እቲ 
“መጽሓፈይ” ዝበሎ ናብ ነበብቲ ምስ 
ኣቃልዖ እዩ ክፍለጥ። ክሳብ ሽዑ ግን 
“ንዝተፈጥረ ብኻልእ ሸነኽ ገምጢልካ 
ፍጠሮ ደኣ’ምበር፡ ዘይተፈጥረስ የለን” 
ክብሎ ምደለኹ። 
ናይ’ዚ ቀዳማይ እኳ፡ ዋላ’ኳ ካብ 

ክውንነት ወጻኢ እንተ ዀነ፡ ‘ዘይተሰምዐ 
ተበግሶ’ ኢልና እንተ ሓለፍናዮ ዘኽፍእ 
ኣይኰነን መስለኒ። ንዝተፈጥረ ምፍጣር 
እናሰኣኑ “ፈጥርቲ ኢና” ዝብሉ ደኣ 
እንታይ ንበሎም? 
ሓደ ሰብ’ሲ፡ ብዛዕባ ፍቕርን ጥልመትን 

ዝጸሓፋ ልቢ-ወለድ ንኸንብባ ሃበኒ’ሞ፡ 
ኣብ’ቲ መቕድም “ፈጠራዊ ዛንታ” 
ዝብል ጽሑፍ ረኣኹ። ፈጠራዊ ዛንታ 
ማለት፡ “ባዕሉ ኣስማት ስለ ዝሃቦም 
ድዩ? ሓቀኛ ዛንታ ስለ ዘይኰነ ድዩ?” 
ዝብል ሓሳብ መጺኡኒ። ኣብ’ቲ 
ዛንታኡ፡ ጎበዝን ጎርዞን ተፋቒሮም፡ ነታ 
ጎርዞ ዝደሊ ኻልእ ጎበዝ ድማ ብሕጓ 
ተቐልቂሉ። መቸም ጠፊኡኩምዶ. . 
ከም’ቲ ምንጥልጣል ንምፍጣር ዝግበር 
ዓይነት ትልምታት ማለት’ዩ። እዚ ጎበዝ 
ተጻብኦ በዚሕዎ፡ ንኽፈላላዩ ውዲት 
ተኣሊሙሎም፡ ኣብ መወዳእታ ንኹሉ 
ሰጊሮም ተጻሚዶም፡ ብታሕጓስ ክጭደዱ 
ደልዮም። በቃ - ጀጋኑ ፍቕሪ’ባ ኸኣ 
ተባሂሎም። 
ምስ’ቲ “ ኣያ ዝብኢ ንበጊዕ ደቃ 

በሊዑላ፡ ንሳ ድማ ውዲት ኣሊማ፡ ኣብ 
ንእዲ ሓዊ ኣዳልያ ብኣጉዛ ከዲናቶ፡ 
ከም’ታ ሕርር ዝበልኩዋ ሕርር በል 
ኢላቶ” ዝዓይነቱ ዛንታ’ዩ። እሞ ድማ፡ 
ካብ’ቶም ብዓይኒ ሕልና ንኽንርኢ፡ 
ክንሰምዕ፡ ክንድህስስን ከነስተማቕርን 
ዘኽእሉ ስእላዊ ቋንቋታት ዘይብሉ ጥረ 
ኣበሃህላ። እቶም ተሓሲቦም ድዮም 
ከይተሓሰቡ ዝኣተዉ ተምሳሌታት 
እውን፡ ካብ ዝተባህሉሉ ግዜ ንንጀው 
ዓቂንካ እኳ ደረቶም ክርከብ ዘይከኣልን 
ዝበለዩን እዮም። መን ከም ዝበሎም 
እውን ተረሲዑ እዩ። “ፈናጅል ኣዒንታ፡ 
መዓንጣ ክራር. . .” ወዘተ እናበልካስ 
“ፈጢረ” ይበሃል! ልቢ-ወለድ እንተ 
ኢልካ’ኮ እኹል’ዩ ነይሩ። 

“ፈጠራዊ ጽሑፍ” ኢሎም፡ ኣብ 
ክንዲ ኣብ ጸሓይ ዘሎ ጸላም፡ ኣብ ጸሓይ 
ዘሎ ጮራታት ንኸርእዩኻ ህርድግ 
ዝብሉ “ጸሓፍቲ” ሰብ ፎቶኮፒ እምበር፡ 
ሰብ ፈጠራ ንኽብሎም የጸግመኒ’ዩ። 
ነዚ ደራሲ ንኽበሃል ተሃንጥዩ ዘሎ 
ሰብ፡ ንፍጻመታት በየናይ ኵርናዕን 
ኣበሃህላን ትገልጾም ዘገድሶ ኣይኰነን። 
ምናልናት’ውን ንዕኡ፡ ልቢ-ወለድ ዛንታ 
ማለት ከምቲ ንሱ ዝጸሓፎ’ዩ ማለት እዩ። 
 “ፈጠራዊ” እንብሎ ዛንታ ከመይ 

ድዩ? ንፍቕሪ ፈጣሪ ፈጢሩዎ፡ ሰብ 
ድማ ምስ ፍቕሪ እዩ 
ተፈጢሩ። ጥልመት 
ኣብ ግዜ ኣዳም ምስ 
ጀመረ ክሳብ ሕጂ 
ኣሎ። ውዲትዶ፡ 
ተንኮልዶ፡ 
ሓ ሶ ት ን 
ሓቂን፡ 

ለውሃትን ጭካነን፡ ትግሃትን 
ትህኪትን. . . ፍጥር ምስ በልና እዮም 
ተቐቢሎሙና። ኣብ ዕድመናን ዕድመ 
ቀዳሞት ወለዶታትን ዝተሰምዐ፡ 
ዝተራእየ፡ ወይ ድማ ዘጋጠመ ዛንታስ፡ 
ኣዕሊልና ዲና ክንብል ወይስ ፈጢርና? 
ጸሓፊ ኣዝዩ ፈታሺ ክኸውን ከም ዘለዎ 

እዮም ፈላጣት ዘተሓሳስቡና። ኩላቶም 
እቶም ብርቂ ጽሑፋት ወይ መጻሕፍቲ 
ዘቕረቡልና ሰብ ዝና፡ ቀሊል ብዘይኰነ 
መንገዲ ከም ዝሓለፉ ምዝንታዎም ድማ 
ንይምሰል ኣይኰነን። ሰኣን ንተፈጥሮ 
ወይ ክትበጽሖ ዝኸኣልካ ኩሉ ነገር 
ምፍታሽ፡ ኣብ ኣፍንጫኻ ኸሎ ህልም 
ክብለካ መቸም ሕማቕ ዕድል’ዩ። ፍቕሪ 
ፈቲኑ ዘይፈልጥ፡ ወይ ስምዒታት ፍቕሪ 
ኣብ ከባቢኡ ዘይተዓዘበ ወይ ዘየንበበ ሰብ፡ 
“ፍቕራዊ ልቢ-ወለድ” እንተ ጸሓፈ፡ 
መረቕ ዘይብሉ ድርሰት’ዩ። ስምዒታት 
ውሽጢ ኣይፈልጦምን እዩ። 
ስለ ዝዀነ እዩ ድማ እቲ ቐዳማይ 

“ጸሓፊ” ኣብ ኣከዳድና፡ ኣካይዳ፡ ግዳማዊ 
ትርኢት፡ ካብ ውሽጢ ዘይወጽእ ዝርርብ. 
. . ገይሩ 200 ዝኸውን ገጽ ዘእከለ። 
እቶም ንስምዒት ሕብሪ ዝለኽዩን 
ናብ ውሽጢ ኣትዮም ከም ዝስመዓካ 
ዝገብሩን ኣበሃህላልታት ኣይፈለጦምን 
ክኸውን ኣለዎ።   
እቶም ጥበብ ምቝቃል ዝተላመዱ፡ 

ንተፈጥሮ ምንባብ ክሳብ ክንደይ ጥዑም 
ምዃኑ እዮም ዝነግሩ። እዚ ምባሎም፡ 
ካብ’ቲ ዝተፈጥረ ቓቒሕካ ዝርከብ 
ጥበብ፡ ንሱ ሓቀኛ ጥበብ ምዃኑ እዮም 
ዝእምቱ።  ወረን ጥበብን በበይኑ ምዃኑ 
ዘይተረደኣና፡ መጽሓፍ ብምሕታም 
ደረስቲ ንኽንከውን እንህንጠ ምህላውና 
እዩ ድማ ዘመልክት። 
ብዛዕባ ፈጠራ ኣብ ጥበብ፡ ብዙሓት 

ፈላጣት፡ ደረት ዘይብሉ ምህሮ ሂቦሙና 
እዮም። ጥር ኢልካ ዝእቶ ከም 
ዘይኰነ’ውን፡ ብሃሳሰ-ለባም እኳ ክንግንዘቦ 
ዘይንኽእል ኣይመስለንን። ሸውሃት 

ንባብ ዝዓጹ መጻሕፍቲ፡ ኣብ መጻኢ 
ግናይ ጽልዋ ከም ዝህልዎ ተገንዚብናዶ 
ንኸውን? “ልምዲ ንባብ ውሒዱ” 
ኢልና እናሓመናስ፡ ነቶም ዝርካቦም 
ኣንበብቲ ከነብርሮም።  
ብዛዕባ ጥበባት ዛንታን ኣገዳስነቶምን 

ከንብብ ዝደለየ ሰብ፡ ብቐሊሉ ክረኽቦም 
ዘይክእል ኣይኰነን። ንኣብነት ተምሳሌት 
“ቃላዊ ዘይኰነ ምንጽጻር ናይ ክልተ 
ብገለ ነገር ዝተኣሳሰሩ ወይ ዝመሳሰሉ 
ነገራት ወይ ፍጻመታት” ምዃኑ ካብ 
ዝንገረና ወለዶታት ሓሊፉ ኣሎ። 
ተምሳሌት፡ ብናትና ምውሳእ ንዓለምና 
ቅርጺ እነትሕዘሉ ጥበብ ምዃኑ 
እውን ኣእዳዎም ክሳብ ዝርብርቡ 
ጽሒፎም እዮም። ካልኦት ናይ ጥበብ 

ቀማማት እውን ከምኡ። ቀንዲ 
ስርሖም ድማ ኣንባቢ ብፊደላት 
ኣቢሉ ከም ዝርኢ፡ ዝሰምዕ፡ 
ዝድህስስ፡ ዘስተማቕር ወይ 
ዝሽትት ምግባር’ዩ። እዚ 
ዳሕረዋይ ምሉእ ሓሳብ 
እውን፡ ካብ ብዙሕ 
ምድግጋሙ ዝተላዕለ 
ዝበለየ እዩ ዝመስል። 

ክሳብ ሰማዒ ዝርከብ ግን 
ምድግጋሙ ኣይተርፎን እዩ። 
ንተፈጥሮ፡ ብኻልእ ገጹ ዝርእዮ 

ሰብ’ኮ ከይጸሓፈ ኸሎ ጸሓፊ’ዩ። ኣብ 
ዝሓለፍካዮን ዘለኻዮን ቦታ “ኣለኹ” 
እናበለ ጽምኢ ጥበብ ንዘርዊ ሰብ ዝዕድም 
እዩ ተፈጥሮ። እቶም ጥበብ ዝመሃሩና 
ሰባት፡ ተፈጥሮ እዩ መምህሮም። ጥበብ 
ተፈጥሮ፡ ተሓቢኡ ኣይፈልጥን። ቀደም 
ምስ ተፈጥረ ምስ ጥበብነቱ ተኾዲሙ 
ኣሎ። ግናስ ሰማዒ ይደሊ፡ ጠማቲ ይደሊ፡ 
ዳህሳሲ ይደሊ. . .። ኣእምሮ ንጥበብ 
እንተ ተኸፊቱ፡ ኣዒንቲ ይጥምታ፡ ኣእዛን 
ይሰምዓ፡ ምድህሳስ ኣሎ፡ ምሽታት ኣሎ. 
. . እንታይ’ሞ! እናረኣና ዝዓወርና፡ 
እናሰማዕና ዝጸመምና ምስ በዛሕና፡ ጥበብ 
ድማ እናሃለወ ዘየሎ መሲሉ ኣሎ። 
ዋግዋጎ ምምዕዳው ዘይብረሆ 

ጥበበኛ፡ ካብ ምስትውዓልን ትግሃትን 
ርሒቑ ዝነብር እዩ። ንፍርቂ ሰዓት 
ከንብብ ዓቕሊ ከም ዘይብሉ ዝነገረኒ 
“ጸሓፋይ” እፈልጥ’የ። ኣብ ጋዜጣ ዜና 
ስፖርት ጥራይ ዝከታተል ምዃኑ’ውን 
ወሲኹለይ። ከም’ዚ ዝበለ ሰብ፡ ኣንባቢ 
ንዘቕረቦ ጽሑፍ ን10 ደቒቕ ንኸንብብ 
ዓቕሊ ከም ዘይገብር ዘይፈልጥ ምዃኑ 
ድማ እቲ ዝገደደ። 
ኣቱም ሰባት መን’ዩ ደራሲ፡ መንዩኸ 

ዘይደራሲ ክንፈሊ ኣብ እንጽገመሉ 
ግዜ’ኮ በጺሕና። እቲ ዝኸፍአ ድማ፡ 
ካብ ቀዳማይ እናተመሃርካ ምምሕያሽ 
ክንዲ እተርኢ፡ ብጻዕረሞት’ኳ ዘይንበቡ 
5 መጽሓፍ ኣከታቲልካ ምጽሓፍ!
ተፈጥሮ ካብ ነብስና ጀሚሩ ምሳና 

እዩ ዘሎ። ክንደይ ግዜ ዀን ምስ ባሕሪ 
ተራኺብና ንኸውን? ባሕሪ’ዚ ባሕሪ. 
. ስግር ደረቱ ዘይብጻሕ። እቶም ክንዮ 
ጽፍሒ ዝጥምቱ ጥበበኛታት “ናይ 
ቀረባ ጨብረቕታን ናይ መዓሙቕ 
ሕሹኽታን’ ከም ዘለዎ የስተውዕሉ’ሞ፡ 
ይጸናጸኑ ኸኣ። ብዓይነ-ሕልና ዝንበብ 
ጽሑፍን ቅብኣን ሃሰስ ይብሉ። 
ክንደይ ጥበበኛ’ዩ፡ ክሕምብስ ኢሉ 

ምስ ኣተወ፡ ወይ ኣብ ገምገሙ ምስ 

ተቐመጠ፡ ጥበብ ዘይብሉ ጨብረቕረቕ 
ጥራይ ሰሚዑ ዝፋኖ? በቲ ረምታ ወይ 
ሙዚቃ “Enjoy” ዝዀኑን ብድምጺ 
ማዕበል ዝርበሹንከ ክንደይ ብኽንደይ 
ምዀኑ?    
ኣብ ባጽዕ እናነበረ፡ ጋሻ ተቐቢሉ ጋሻ 

ከፋኑ መዋእሉ ዘሕለፈ ሰብ ኣይሰኣንን 
ይኸውን። “ባሕሪ ወፊሩ፡ ባሕሪ 
ኣትዩ” ክብል ማለተይ’ዩ። ናብ ጉዕዞን 
መዓሙቕን ገጹ እንተ ዘቕልብ ግን 
ዛንታ ምዛረየሉ። ኣብ’ቲ ስቱር መንበሪ 
መናፍስቲ ዝመስል መዓሙቝ ዘሎ 
ስቕታን ዕግርግርን ዘስተውዕለ እንተሎ፡ 
ነቲ ዝባላዕ ስቕታን ጽዕነት ፍርሒን 
እንታይ ኢሉ ገሊጹዎ ይኸውን? ከም’ዚ 
ኣነ ኢለዮ ዘለኹ ብጥረ ቓላትዶ ወይስ 
ብግሩም ስእላዊ ቋንቋ? 
እዛ ዓለም፡ ክንደይ ክንርእዮ ዘይከኣልና 

ትንግርቲ ኣለዋ። ብጸቢብ ርእየት 
ከነማዕዶ ንፍትን እንተ ሃሊና ግን፡ ነቲ 
ስም ካብ ምድጋም ሓሊፍና፡ ምስጢር 
ክንቀልዕ ኣይንኽእልን። ባሕሪ ስቕ ዝበለ 
እንክመስል፡ ኣብ ከርሱ ዘሎ ዕግርግር 
ሽዑ ዝበዝሓሉ እዋናት ኣሎ። እዛ 
ዓለም ስቕ ዝበለት እንክትመስል ድማ፡ 
መጻወድያታት እዮም ዝትትዑ ዘለዉ’ሞ፡ 
ሽዑ እዩ ዝፍራሕን ምስትውዓል 
ዘድሊን።    
ዓንኬላዊ ኣሰፋፍራ ዓሳታትከ? ምስ’ቲ 

ግፉዕን እናተቐትለ ዝነብርን ህዝቢ 
ዓለምና ኣመሳሲሉዎ ዝፈልጥ ጥበበኛ 
ይህሉዶ ይኸውን? ወይ ድማ ምስ ገለ 
ከምኡ ዝኣመሰለ። ኣቱም ሰባት፡ ደቂ-
ሰብ’ኮ ኣሰፋፍራና ከም’ዚ ናይ ዓሳታት 
እናዀነ እዩ ክመጽእ ጸኒሑ። ፍጥረታት 
ባሕሪ ብመጠን ግዝፎም ንወሰን 
እናተደፍኡ እዮም ሰሰፈሮም ዝፈልጡ። 
ክሳብ መወዳእታ ጫፍ ባሕሪ ይሃድሙ፡ 
ካብኡ ንንየው እንተ ሃደሙ ግን ህይወት 
የብሎምን።  
ወድ-ሰብ እውን ከምኡ ዀይኑ ኣሎ። 

ኣብ’ዛ ጸጋታት ዘይወሓዳ ዓለምና፡ እቲ 
ድኻ በቶም ብሃብቲ ዝሃጠሩ እናተሃድነ 
መመሊሱ ናብ ጥርዚ ድኽነት ይድፋእ 
ኣሎ። ካብ’ቲ ኩምራ ሃብቲ ናይ’ዛ ዓለም 
ተገሊሉ፡ ብጎቦ ዓይኑ እናጠመተ እህህ 
ይብል። ካብኡ ንንየው ክሃድም እንተ 
ዀይኑ፡ ናብ ሞት ጥራይ እዩ ክሃድም 
ዝኽእል። 
ጋሻ ውሕጅን ጋሻ ባህሊን ብሳዕቤኖም 

ከም ዝመሳሰሉ ሓሲብና ንፈልጥዶ? ጋሻ 
ውሕጂ ከትሪ እንተ ዘይተገይሩሉ፡ ግዛዕ-
ምዛዕ ገፊዑ እናኣራገፈን ሃብቲ ምድሪ 
ሸርሺሩ እናተማልአን እዩ ዝዕዘር። ጋሻ 
ባህሊ’ውን ከምኡ። ጎጻጒጹ ነቲ ጽቡቕ 
እናበከለ ኣሰሩ ይሓድግ።
ሽውሽውታ ንፋስ ምስ ተባራሪ ወረ 

ይመሳሰል። ራኢን መንገዲን ዘይብሉ 
ህዝቢ፡ ከም’ቲ ኣብ ጎልጐል ዝተኻዕወ 
ማይ’ዩ። ኣብ ብርሃን ጸላም ከም ዝረአን 
ኣብ ብርሃን’ውን ጸላም ከም ዘሎን 
ከርኢ ዘይከኣለ ፈጣሪ፡ ጸሓይ በሪቓ ከም 
እትዓርብ ጥራይ እዩ ክደግም ዝኽእል።
ሓደ/ክልተ ጥዑይ መጽሓፍ ጥራይ 

ምንባብ’ኳ፡ ኣብ ምስፋሕ ኣእምሮን ሜላ 
ኣጸሓሕፋን ቀሊል ዘይኰነ ተመኵሮ እዩ 
ዘቕስም። ኩሉ ዕዮ፡ ዝጠልቦ ፍልጠት፡ 
ሜላ፡ ትግሃት ምምዝዛን. . . ኣለዎ። 
ኩሉ ውጽኢት ድማ፡ ብመስርሕ ጻዕሪ 
ዝመጽእ ደኣ’ምበር፡ ከም ውሁብ ድቦላ 
ዝነጥብ ኣይኰነን።

ጥዑምዝጊ ተስፋይ

ተንሳፍፍ ብንፋሳት
ትለምም ብምድሪ
ጉልባብ ደቂ መሬት
ትንፋስ ቐይሕ ባሕሪ
ግመ ቝልቍል ሰምሃር

መናብርቲ ባቡር
ግርማ ናይ’ጻድፍ

ናብ እምባ ትስፍሰፍ።
ሳላ’ቲ መድመይቲ 
ደምና ምስ ተሓጽበ
ሳላ’ቲ መውጋእቲ 

ቝስልና ምስ ጠመመ. .
ከመ’ለኻ ሎሚ?
ትዕዝብትን ዕያርን 
ሎምዘበን ምስ ዓሚ
ጸበባን በርሃውታን

ህይወት ክልተ ጥርዚ። 

እንታይ’ኻ ትብሎ. . .
ኩጀት ዓዲ ዒለ

ናብ’ቲ ዝባን ንቕሎ
ሞት እናደበለ
ክኸድን ደበሎ፡

ስጕሚ ገበል ዓቐብ 
ጥውይዋይ ደንጎሎ
ሸባቢ እንክሸብብ 
መግሃር ክቕበሎ። 

እንታይ’ኻ ትብሎ. .
ወቕቲ ህጀም ስገር

ወዲ መሬት ከንቃዕርር
ምስ ንቝት ጸፍዒ ዓረር፡ 
ንጸሓይ ኣሕሚቕካ 
ብርሃን ምስ ሰወርካ
ቅርኒብ ማይ ሰሪቡ

ምርኣይ ሕርሚ ዀይኑ
ብሃሳሰ-ለባም

ኣፍ ንኣፍ ሻምብቆ
ንዝባን ከሳጉም 
ኣባይ እናገጸቦ፡

እንታይ’ኻ ትብሎ. .
ሰላምና ምስ ጠፍአ፡ ሰላምካ ሃዲሙ
ባሩድን ሃልሃልታን፡ ንምድሪ ሸፊኑ
ተኸዲንካ ጠቐር፡ ውቃበኻ ዝድውን 
ሕመት ተጻዒንካ፡ ፍጡራት ክትረግም 
ንቡር ምስ ረሓቐ፡ ክንደይ ኰን ገነዝካ
ኣብ ክንዲ ነጸላ፡ ብዒፍዒፍታ ማይካ።

እንታይ’ኻ ትብሎ. . 
ወጮ ሰማይ ጊንዳዕ፡ ግመ ከመለ’ኻ  
ከም’ቲ ግምጡል ሰማይ፡ ኣብ ምድሪ 

ኣሳፊሕካ
ሞትስ መኒኻዮ፡ በዚሑካ’ንዶ 

መስዋእቲ
ግዝኣትካ ብሒቱ፡ ቐብሪ ኣብ ርእሲ 

ቐብሪ 
ብቡምባ ክትብተን፡ ክትሃፍፍ ብረስኒ 
ማይካ ክንዲ ንብዓት፡ ዓቚሩ ክዛሪ

ገና ኸሎ ፍርዲ 
ሲኦል ኰይኑ ኣብ ምድሪ።

እንታይ’ኻ ትብሎ. .
ዋጋኡ በሊዑ
ነቲ ዀይኑ ዘሎ
ፈቒዱ ግዜኡ።
ዘበን ምስ ቐየረ

ከም’ቲ ምቕንጣጥካ 
ተቐንጢጡ ምስ ከደ
ኣብ’ቲ ሓርነትካ

ክትወርድ ክትስቀል
ኣሳፊሕካ ከም ንቡር 
ኣብ ሰናጭሮ ክትዓስል
ብሰላም ክትበርር።

እንታይ ኢኻ ትብሎ. .
ትማሊ ኣሕሊፉ
ነቲ ሎሚ ዘሎ
በሰላ ገዲፉ።

እንታይ ኢኻ ትብሎ?

“ትብጻሕኩም! ተባሂሎም።” ... 

“ኣሰይ ኣሰይ ፈጣሪ ይተሓወሶ!” 

ኣብ ምምስራት ሓዳር ዝውሰድ 
ቀዳማይ ሕጋዊ ስጕምቲ ሕጸ እዩ። 
ንሕጸ ተኸቲሉ ሕጋዊ ውዑልን ስነ-
ስርዓትን መርዓ ይፍጸም። “እንዳ 
እገለ መርዓ ኣኺሉ ዕድመኹም! 
ወይ ዕድመ በጺሕኩምዶ?” ምስ 
ተባህለ፡ “ሓሳብ ልቦም የስምረሎም! 
የፈጽሞም!” ብምባል ሰናይ ትምኒትን 
ደገፍን ይግለጽ። ጥዑም ስማዕ፡ 
ጥዑም ብስራት እዩ። ኣይኮነንዶ 
ናይ ክልተ መጻምድቲ መቕርብ፡ 
ንዝኾነ ሰማዒ ሰናይ ስምዒት ዝፈጥር 
ብስራት እዩ። መዓልቲ መርዓ ኣኸለ፡ 
ድምጺ ዕልልታ ተሰምዐ፡ መቕርብን 
ዕዱማትን ዝከኣሎም ይጸባበቑ። 
ተዓጠቕትን ኣጋይሽን ብወኒ ዳስ 
የማዕርጉ። ድሕሪ ናይ እምነት ቃል 
ኪዳን ኣብ ዳስ ሕጋዊ ውዕል መርዓ 
ይፍጸም። መርዓ ብተሳትፎ ብዙሓት 
ብሓጐስ ይከናወን። ኣብ ዝምልከተን 
ትካላት መንግስቲ’ውን ውዕል መርዓ 
ክፍጸም ይከኣል እዩ። እዚ ናይ 
ሃገርና’ዩ። ስእሊ ንምፍጣር እምበር 
ብዝርዝር ኣይተገልጸን። ኣብ ካልኦት 
ሃገራትን ሕብረተሰባትን ከኣ ከከም 
ባህሎምን ልምዶምን ይትግብርዎ። 
ንስነ-ስርዓት መርዓ ብዙሕ ገንዘብ 
ይፈሶ እዩ። ብመጠኑ ከከም ኵነታት 
ሕብረተሰቡ ደኣ ይፈላለ’ምበር 
ገንዘብስ ይባኽን እዩ። ውዕል መርዓ 
ግን ሕጋውያን መጻምድቲ ምዃንና 
ጥራይ እምበር፡ ክንደይ ገንዘብ ከም 
ዘጥፋእና ኣየካትትን እዩ። ኣብ 
ኩለን ሃገራት ከኣ ሕጋዊ ተቐባልነት 
ኣለዎ። ብገንዘብ ኣይልካዕን እዩ።

“ስለምንታይ ንመርዓ ክንድ’ዚ 
ተገዳስነት፡ ርጡብነት፡ ጥንቃቐ፡ 
ተሳታፍነት፡ ይግበረሉ? ስለምንታይከ 
ክንድ’ዚ ሓጐስ፡ ባህታ ይፈጥር?” 
ብፍላይ’ኳ ካብ መንእሰያት ከምዚ 
ዝብሉ ኣይሰኣኑን ይኾኑ። ብወለዶም 
“ኣንታ ብርሃን ዘይተርእዩና?” 
ተባሂሎም እቲ ብርሃን መርዓ 
ገይርካ ሓዳር ምምራሕ ምዃኑ 
ግምት ከይሃቡ ምስ ኣበሃህላ 
ወለዶም ዘረባ ዝመላለሱ ኣለዉ። 
ሓዳር ደኣ ኣየናይ ብርሃን ከ! ናይ 
ብሓቂ ብርሃን እምበር። ብኣንጻሩ 
ኣብ ሕብረተሰብ መርዓ እንተ 
ዘይህሉስ ክንደይ ጸልማት ምተፈጥረ 
ብምባል ምግማት ይከኣል እዩ። 
መርዓ ብሩህ ተስፋ ጽባሕ እዩ። 
ስለምንታይ ክንድ’ዚ … ክንዲ 
ዝኾነ ይሕተት። ምናልባት ኣብ 
ስነ-ስርዓት መርዓ ዝወጽእ ገንዘብ 
ንምውሓድ ቅርጥውናን ውሕልነትን 
ርትዓውነትን የድሊ እዩ። እንተ 
ኣብ ካልእ መዳያት መርዓ፡ ብኹሉ 
መዳዩ ተጸኒዑ ብምሉእ መረዳእታን 
ንቕሓትን ክግበር ኣለዎ። ንዓና 

ኤርትራውያን ከም ሕብረተሰብ 
መርዓ ካብ’ቶም ዝዓበዩ ጉዳያትና 
እዩ። ነዚ ኸኣ መንእሰያት ኣጸቢቕና 
እናነቓሕናሉ ንኸይድ ኣለና። 
“ስለምንታይ? እወ ከመይ ኢሉ?” 

“ከመይ ዝብል ለባም!” በል 
መልሱ ሓዝ፤ ንኣብነት ናይ ስነ-
ህይወት ተመራማሪ ዝነበረ ቻርለስ 
ዳርዊን ዝበሎ፡ ክንደይ ግዜ ኣብ 
ስሩዕ ትምህርትናን ኣብ ሰሚናራት 
ብሓለፍትን ምሁራትን ኣቐዲምና 
ዝፈለጥናዮ ኣለና። ሓደ ፍጡር 
ቀጻልነቱ ከውሕስ እንተ ኾይኑ፡ ነዘን 
ዝስዕባ ሰለስተ ቀንዲ ነገራት ግድን 
ከማልእ ኣለዎ። 

ቀዳማይ፡ ከመይ ኣቢሉ ይከላኸል?
ተፈጥሮ ስቕ ኢልካ ክትነብር 

ስለ ዘይትንሕፍ፡ ሓደ ፍጡር እንተ 
ተፈጥሮ ብዝዓደሎ ክእለት እንተ 
ባዕሉ ዘማዕበሎ ክእለት ገይሩ 
ድሕነቱ ከውሕስ ኣለዎ። እንተ 
ዘይክኢሉ ይጠፍእ።

ካልኣይ፡ ከመይ ኣቢሉ መግቡ 
ይእክብ? 
ሓደ ፍጡር መግቡ ዝእክበሉ 

ብልሓት እንተ ዘይኣማዕቢሉ 
ብጥምየት ይጸንት። 

ሳልሳይ፡ ከመይ ኣቢሉ ይባዛሕ?
ሓደ ፍጡር ተባዚሑ ሓረግ 

ወለዶኡ ዝቕጽለሉ ውሑስ ኣገባብ 
እንተ ዘይኣማዕቢሉ ኣብዛ ዓለም 
ክሰርር ይጽገም። ጸገሙ እንተ 
ዘይፈቲሑ ኸኣ ይጠፍእ።

ሕብረተሰብና ኸ ከም ሕብረተሰብ 
ክሰርር እንተ ኾይኑ ነዘን ሰለስተ 
ነገራት ኣብ ምግባር ይሰንፍዶ! 
ይብርትዕ እምበር! ከመይ ኣቢሉ ደኣ 
መንነቱ ዓቂቡ ጸኒሑ። ካብ ቀደሙ 
ድሕነቱን ህላውነቱን ዝሕልወሉ 
ኣገባብ እናተጠቕመ ጸኒሑ። 
መጽናዕትን ምርምርን መራጐድን 
ኣንፈት መትሓዝን መበርትዕን 
ደኣ’ምበር ሕብረተሰብ ንድሕነቱ 
ዝሓልፎ መስርሓት ብዙሕ እዩ።

ኣርእስትና እቲ ሳልሳይ እዩ፣ መርዓ! 
“ንመርዓ ስለምንታይ ክንድ’ዚ…?” 
እወ ንመርዓ ኣጸቢቕና ንግደሰሉ፡ 
ንሓስበሉ፡ ንጥንቀቐሉ፡ ንነቕሓሉ 

መርዓ፡ ድርኺት ብሩህ ተስፋ መንእሰያትመርዓ፡ ድርኺት ብሩህ ተስፋ መንእሰያትሓሳባትሓሳባት

ሃቂኖም ግና ብገድሉን ጽንዓቱን 
ዓቂብዎ። ከዳቕልዎ፡ ክደባልቕዎ 
ፋሕ ኣቢሎም ከጥፍእዎ ደኺሞም። 
እሞ ኤርትራውያን ቀለልቲዶ? 
ወይከ ካብ ክብርታትቶም ምኒቕ! 
ክሳብ ሕጂ’ውን እንተ ኾኑ 
እቶም ንጥፍኣቱ ዝሕልኑ፡ ኣብ 
ጉዳይ መውስቦ ድሕረትዶ፡ ናይ 
ዓልየት ኣኽራርነትዶ፡ ጸቢብነትዶ 
ወዘተ እናበሉ ከቃጥንዎ ይፍትኑ። 
ኤርትራ ናይ ኤርትራውያን እያ። 
ድሕነትን ቀጻልነትን ኣብ ዋጋ ዕዳጋ 
ኣይነእቱን። ባህልናን መንነትናን 
ክብርታትናን ዘይንሕሉ እንተ 
ንኸውን ደኣ እንታይ ምእንታኡ 
ብገድልን መስዋእትን ከቢድ ዋጋ 
ምኽፋል ኣድለየ። ንጸይቅታትን 
ነውርታትን ገዛእቲ “ፎእ!” ዝበለ 
ህዝቢ ክብሪ ይግበኦ እዩ። 

መርዓ ንማሕበራውን ስምዒታውን 
ሸነኻት ብእወታ ስለዝጸሉ ዕዉት 
ዜጋ ኣብ ምፍጣር ውጽኢታዊ እዩ። 
ብኹሉ መዳይ ዕዉታት መንእሰያት 
ምህላው ተስፋን ሓበንን ሕብረተሰብ 
ክዓቢ ንቡር እዩ። መርዓ ንተጻመድቲ 
መንእሰያት ትስፍዋትን ጽኑዓትን 
ንኽኾኑ ይድርኽ እዩ። ንመርዓ 
ብኹሉ መዳያቱ ተገዲስና ክንሕዞን 
ዋጋ ከነውጽኣሉን እኳ ዝግባእ እንተ 
ኾነ፡ ኣባኻኒ፡ ንቕድሚት ዘየሰጉም፡ 
ብእኡ ኣቢልካ ናብ ካልእ ትዕቢትን 
ዕሽነትን ዝውስድ፡ ረኣዩለይ ስምዑለይ 
ክበዝሖ ግን ነቲ ውርዙይ ባህሊ 
ምብልሻውን ንባዕልኻ ምፍዃስን 
እዩ ዘኸትል። ስለዚ መንእሰያት 
ኣብ ጉዳይ መርዓ ዘለና ንቕሓትን 
ኣረኣእያን ልዕሊ ኣቦታትና ኢና’ኳ 
ክንብል ኣይንኽኣል፡ ኣብ ምዕቃብ 
ግን ኣይሰነፍናን። ነቲ ብመግዛእቲ 
ኣብ ከተማታት ኣትዩ ዝነበረ 
ፋሉልነት’ውን ስዒርናዮ። ብፍላይ 
ከኣ ኣብ ደቀንስትዮ ዝተገብረ 
ወፍርን ናይ ዕድላት ማዕርነትን 
ነብስኻ ናይ ምኽኣል ብቕዓትን 
ንቕሓትን ብልጫ ስለዝፈጠረ፡ 
ምዕሩይ ዝምድና መንእሰያት 
ክንርኢ በቒዕና ኢና። ፋሉልነት ከም 
ናጽነት ዝሓስብ እንተ ነይሩ ኸኣ 
ዕሽነትን ድሕረትን ምዃኑ በሪሁሉ 
ኣሎ። 

“ርሑስ ጋማ! ፈረይትን ጸገይትን 
ይግበርኩም!” ኢሎም ዝምርቑ፡ 
የብዝሓዮም። ንድሕነትናን 
ቀጻልነትናን ስለ ዝኾነ ንዕጠቐሉ። 
“ጥሪ ኸኣ መጽአት፡ መርዓ’ምበር 
በዚሑ፡” ንዝብሉ ኸኣ መንፈሶም 
ክሕደስ ተስፋ ክበዝሓሎም ብመርዓ 
ክሕጐሱ ንምነየሎም። “ሰስኑ ሰስኑ፡ 
ሽሕን ዋልታን ኩኑ፡ ኣታ ዝዓድና 
ከይኣትዎ ጓና፡” እወ ሕብረተሰብና 
ይሰስን። መርዓ ክቡር እዩ። ነዚ ክብሪ 
እዚ ኣብ ግቡእ ግዜኦም ዝበቕዕዎ 
መንእሰያት ከኣ ክብሪ ይኹኖም! 
ክብሪ ይኹነን! “ርሑስ ጋማ!!”

ሸባብሸባብ
ሃሃ ማማ መመ ተተኤኤ

ኩሉ ንገብረሉ፣ ካብቶም ቀንዲ 
መሰረት ውሕስነትናን ድሕነትናን 
ቀጻልነትናን ዝኾኑ ረቛሒ ስለዝኾነ። 
ሓደ ሕብረተሰብ ኣብ መውስቦኡ 
ንድሕነት ዘውሕስ ኣገባብ እንተ 
ዘይብሉ፡ ስለምንታይ ድሕነቱ 
ንምክልኻል ኣብ ኲናት መስዋእቲ 
ይኸፍል። ክልቲኡ ሓደ እዩ። ሰኣን 
ግቡእ ምክልኻል ምጥፋእ ኣሎ፣ ሰኣን 
ግቡእ መውስቦ ምፍጻም ምጥፋእ 
ኣሎ። ስለዚ ንመርዓ ብተገዳስነት 
ብሕግን ስርዓትን ፈጺምና፡ ብደበላን 
ዕልልታን ብእምብልታን ዋጣን 
እንተ መጐስና፡ ናይ ድሕነትናን 
ቀጻልነትናን ጥበብን ንቕሓትን እዩ። 
ብፍላይ እኳ ንዓና ንኤርትራውያን 
ምስ ዝበዝሓ ጸለውትን ምዕቡላትን 
ሃገራት ብምንጽጻር ውሑዳት 
ስለ ዝኾንና፡ ብዝለዓለ ጥንቃቐን 
ተገዳስነትን ክንገብሮ ይግበኣና። 
ኣማኢት ሚልዮናት ብዝሒ ህዝቢ 
ዘለወን ሃገራት ዝኽተልኦ ኣገባብ 
ዘዘውትርኦ ልምዲ፡ ወይ ዝገብርዎ 
ሸለልትነት ኣብ ውሑድ ብዝሒ 
ህዝቢ ዘለውን ሃገራት ንሓደጋ 
ዘቃልዕ ክኸውን ይኽእል። ከም ሓደ 
ርስሓት ናብ ውቅያኖስን ናብ ሓደ 
ቃላይን ክጐሓፍ እንከሎ ዝፈጥሮ 
ፍልልይ ማለት እዩ። እቲ ነቲ ቃላይ 
ጠቕላላ ምሉእ ብምሉእ ዝብክሎ 
ወይ ካብ ጥቕሚ ወጻኢ ዝገብሮ፡ 
ነቲ ውቅያኖስ ኣይብክሎን። ኣበይ 
ከም ዝፈሰሰ’ኳ ደሊኻ ኣይርከብን።

ብባህልን ልምድን፡ ብሕግን 
ስርዓትን ሕብረተሰብካ ተማእዚዝካ፡ 
ማሕበራውን ባህላውን ሰውራውን 
ክብርታት ሃገርካ ዓቂብካ፡ ኣብ 
ግዜኡ መርዓ ምፍጻም ሃገራውነት 
እዩ። ስድራቤት መሰረታዊት ኣሃዱ 
ናይ ሓደ ሃገር እያ። ኩሉ መሰረታዊ 

ነገራት ምሂራ ኣውሓስቲ ሃገር፡ 
ሃነጽቲ ሃገር እተዕቢ ዓባይ ትካል። 
ስድራቤት ንምምስራትን ብንቕሓትን 
ብርድኢትን ብድልየቶምን ኣብ 
ግቡእ ግዜኦም መርዓ ዝገብሩ 
መጻምድቲ ሓላፍነት ንምስካም 
ትብዓት ዝኣከቡ እዮም። መርዓ 
ምፍጻም ስድራቤታውን ማሕበራውን 
ሓላፍነት ምውሳድ እዩ። “ከኣ መጽአ 
መጽአ፡ ኣንበሳ ይመስል ካብ ዱር 
ዝወጽአ፡” ዝበሃል፡ ግርማን ትብዓትን 
ንምውካል ይመስል። 

መርዓ ብዙሓት ብቐረባ 
ንዘይፋለጡ ሰባት የቀራርብ፡ ኣሕዋት 
ይገብር። ተስፋ ምድልዳል ፍቕርን 
ሓድነትን ይህብ። መንእሰያት ኣብ 
ግቡእ ግዜኦም ክምርዓዉ ምርኣይ 
የሐጉስ ጥራይ ኣይኮነን፣ ተስፋ 
ስድራቤት ተስፋ ሕብረተሰብ 
ንኽዓቢ’ምበር ይድርኽ። ዝድልድል 
ፍቕሪ መንእሰያት፡ ዝምስረት ሓዳር፡ 
ዝጥመርን ዝሰጥምን ማህበራዊ 
ህይወት ርእዩ ዘይምርቕን ዘይትስፎን፡ 
ኣመት መጻእቲ ወለዶ ዘይብሉ 
ተስፋ ቘረጽ ጥራይ እዩ ክኸውን 
ዝኽእል። የድሕነና! መንእሰያት 
ሓቂ፡ ቅንዕና፡ ሒዞም ብእምነት ካብ 
ዕርክነትን ምሕዝነትን ካብ ኩሉ 
ጸቢብ ኣተሓሳስባን ኣረኣእያን ነጻ 
ኮይኖም ኣብ መርዓ ምብጽሖም፡ 
ኣገናዕ ዘየብል ኣይኮነን። ይበሃሉ ኸኣ 
ኣለዉ። ኣብ መርዓ ዝግበር ተሳትፎን 
ኣብ ሕጽኖት ዝግበር ኣበርክቶን 
ተገዳስነትን መርኣያ ኣድናቖትን 
ኣኽብሮትን ናይ መጻምድቲ እዩ። 

መርዓ ንቕሓትን ልቦናን 
ምዕባለን ወዲሰብ ዘምጽኦ ነገር 
እዩ። መርዓ ተፈጥሮኣዊ መስርሕ 
ኣይኮነን። ቈልዑ ምውላድ ግን 
ተፈጥሮ እዩ። እቲ ሕቶ ብኸመይ 
ትወልድ፡ ብኸመይ ተዕቢ፡ ብኸመይ 
ሕብረተሰብ ይቕጽል እዩ። እቶም 
ዝበዝሐ መውስቦኦም ብጥንቃቐ 
ብሕጊ መርዓ ዝገብርሉ ሕብረተሰባት 
ስልጡናት እዮም ዝበሃሉ፣ እዮም 
ከኣ። ብዙሓት ብሕጊ ዝቖማ 
ስድራቤታት ይውንኑ። ብዙሓት 
ብትካላዊ ቅርጺ ዝዓብዩ ዜጋታት 
ይውንኑ ማለት እዩ። ከምዚ ጸጋ 
ዘለዎም ሕብርተሰባት ከኣ ውሑስን 
ትስፉውን መጻኢ ናይ ምጭባጥ 
ተኽእሎኦም ዓቢ እዩ። ሕብረተሰብና 
ነዚ ነገር እዚ ካብ ቀደም ዝነቕሓሉን 
ዝለበመሉን ህዝቢ እዩ። ክንደይ 
ጸላእቲ ነዚ ክብሪ እዚ ከፍርስሉ 

ኢንጂ. መዓሾ ተወልደኢንጂ. መዓሾ ተወልደ

“ መርዓ ንተጻመድቲ መርዓ ንተጻመድቲ 
መንእሰያት ትስፉዋትን መንእሰያት ትስፉዋትን 
ጽኑዓትን ኽኾኑ ይድርኽ ጽኑዓትን ኽኾኑ ይድርኽ 

እዩ።እዩ። “

ካብ ዕዉት ሜላታት ኣተኣራርማ ህጻናትብዙሕ ግዜ ወይ ብልምዲ ወለዲ ኣብ 
ኣተሓሕዛ ውሉዶም ዝተፈላለየ ኣገባባት 
ክኽተሉ ንዕዘብ ኢና። ገለ ወለዲ፡ ብያታዊ 
ኣተሓሕዛ ውላድካ ምዕባይ እቲ ዝበለጸ 
መገዲ’ዩ ዝብል እምነት ይኽተሉ። እዚ ከኣ 
ነቲ ብያታዊ ኣበሃህላ “ቀጺዑ ይሃብካ’ምበር 
ምቕጻዕ ፋይዳ የብሉን” ዝብል ርድኢት 
ዘራጒድ’ኳ እንተዀነ ኣድማዕነቱ ግን ክሳብ 
ክንደይ’ዩ? ምስዚ ናይ ዓውሎማነትን ካልእን 
ጽልዋታት፡ ኣብዚ ብሂል’ዚ ተመርኲስካ 
ውላድካ ምዕባይ ይከኣል ድዩ? ካልኦት 
ወለዲ ድማ ንደቅኻ ብግቡእ ቀጺዕካ ምዕባይ 
ፍረ ዝሕፈሶ ዝበለጸ መገዲ’ዩ ዝብል እምነት 
ይስዕቡ። ከም ተወሳኺ’ውን ብመብዛሕትኡ 
ተቐባልነት ዘለዎን ብፍላይ ድማ ከም 
ብሂልን ልምዲን ዝጸንሐ “ቈልዓ ብንኡሱ 
ቈርበት ብርሑሱ” ዝብል ብሂል ንእምነቶም 
ዘራጕድ ምዃኑ ይገልጹ። ስለዚ፡ ንውላድካ 
ካብ መስመር ኣብ ዝወጽኣሉ ምስ ዕድመኡን 
ደረጃ ንቕሓቱን ዝኸይድ መቕጻዕቲ ኣሰኒኻ 
ምዕባዩን ምስትኽኻሉን ጽባሕ ንግሆ ዘየጣዕስ 
ስጕምቲ’ዩ ይብሉ። ገሊኦም ናብ ዘመናውነት 
ዝዘምበሉ ወለዲ ድማ፡ “ምቕጻዕ ማለት ነቲ 
ቈልዓ ምድንቋርን ርእሰ-ተኣማንነቱ ምጥፋእን 
ኣብ መወዳእታ ከኣ ድሁል ኰይኑ ከም ዝዓቢ 
ምግባርን ስለዝዀነ፡ ኣብ ክንዲ ብምቕጻዕ 
ብሜላ ንውሉድካ ከተዕቢ ይምረጽ” 
ይብሉ። ከም መወከሲ፡ መጀመርታ 

መቕጻዕቲ ክበሃል ከሎ እንታይ ማለት ምዃኑ 

ምርዳእ ከድልየና’ዩ። መቕጻዕቲ ክበሃል ከሎ 
ከም ልምዲን ተሞኩሮን መግናሕቲ፡ ኣካላዊ 
መቕጻዕቲ፡ ገጽ ምኽላእ፡ ተግሳጽ ወዘተ . . . 
ዝኣመሰለ ትርጕም ይወሃቦ’ዩ። መብዛሕትኦም 
ግን መቕጻዕቲ ማለት ብቐጥታ ምስ 
ኣካላዊ መቕጻዕቲ (ኮርፖራል ፓኒሽመንት) 
ኣተኣሳሲሮም እዮም ዝርእይዎ። እዚ ኣካላዊ 
መቕጻዕቲ ወይ ድማ ኣካላዊ ሃስያ ዝበሃል ግን 
ምስ መቕጻዕቲ ክንወስዶ የብልናን። ክጥቀሱ 
ዝጸንሑ ከም መግናሕቲ፡ ሕርቃን፡ ቆየቛ፡ 
ጭደራ፡ ምጽራፍ፡ ወዘተ ስምዒታዊ ዓመጽ 
(ኢሞሽናል ኣቢዩዝ) ደኣ’ምበር ዲሲፕሊናዊ 
ስጕምቲ ኣይኰነን። ስለዚ መአረምታ 
ወይ መቕጻዕቲ እንብሎ ንሓደ ዘይተደልየ 
ጠባይ፡ ልምዲ ወይ ወልፊ ኣሊኻ ቅቡል 
ዝዀነ ጠባያት ወይ ባህሪያት ምኹስኳስ 

ማለት’ዩ። ካብዚ ብምንቃል መቕጻዕቲ ዕዉት 
ክኸውን እንኽተሎም ስልትታት ድማ እዞም 
ዝስዕቡ’ዮም። 
1. ቅጽበታዊ (swift)፡ ኣብ መቕጻዕቲ 

ግዜ ወሳኒ’ዩ። እቲ ዝበደለ ቈልዓ መቕጻዕቱ 
ኣብ ሓደ መቓን ኣእቲና ክንርእዮ ኣለና። 
ስለምንታይ ከም ዝቕጻዕ ዘሎ ክፈልጥ ይግባእ። 
ነዚ ንኽርዳእ’ውን በደልን መቕጻዕቲን ኣብ 
ሓደ ዝተቐራረበ ግዜ ክፍጸሙ ኣለዎም። 
ኣብዚ ብዙሕ ግዜ ኣብ መንጎ ሰብኣይን 
ሰበይቲን ኣብ ኣቀጻጽዓ ፍልልይ ይህሉ’ሞ እቲ 
ቈልዓ በቲ ግቡእ መገዲ ኣብ ክንዲ ዝቕጻዕ 
ግጉይ ኣቀጻጽዓ ክንክተል ንኽእል። ካብ 
ጠባያት ወለዲ “ኣደ” ከም ናይ ቀረባ ኣላዪት፡ 
ኣብ ውላዳ ንዘለዋ ስክፍታ ብቐጻሊ ርእይቶ 
ካብ ምሃብ ዓዲ ኣይትውዕልን’ያ። ኣቦ’ውን 

ዝበዝሕ ግዜ፡ ውልቃዊ ርእይቶ ካብ ምሃብ 
ሓሊፉ ስጕምቲ ክወስድ ኣይርአን’ዩ። ስለዚ፡ 
እቲ ቈልዓ ጕድለታት ይደጋግም’ሞ ጠባዩ 
እናተበላሸወ ይኸይድ። ጕድለታት ምእካብ 
ድማ እንትርፎ ሃስያ ዝህቦ ጥቕሚ የለን። 
ስለዚ፡ ጌጋ ኣብ ዝፍጽመሉ ቅጽበት ክእረም 
ኣለዎ። እቲ ሓደ ክቐጽዖ እንከሎ፡ እቲ ካልእ 
ኣብ መንጎ ከገላግል ምፍታን ግጉይ ምዃኑ 
ኣሚንና ጕድለት ከይሳዕረረ ከሎ ክንእርም 
ይግባኣና። 
2. ብቑዕ (sufficient)፡ እቲ ብቑዕ መአረምታ 

ወይ መቕጻዕቲ ምስቲ ዝተፈጸመ በደል 
ዝመጣጠን ክኸውን ኣለዎ። ዘይስዉጥን 
ልምሉምን ኣቀጻጽዓ፡ ኣካላውን ስነ-ልቦናውን 
ስንብራት ዘትርፍ ጭካነ ዝተሓወሶን 
ኣቀጻጽዓ፡ ነቲ ቅቡል ባህሪያት ዘይምልሹ 
ግጉያት ኣቀጻጽዓ እዮም - ክውገዱ 
ይግባእ። ኣቀጻጽዓና ልምሉምን ሸለልትነት 
ዝተሓወሶን እንተዀይኑ ድማ እቲ ዝቕጻዕ 
ቈልዓ ኣብ ባህሪያቱን ጠባያቱን ለውጢ 
ከምጽእ ዘይሕሰብ’ዩ። ኣቀጻጽዓና ካብቲ 
ዝግባእ ንላዕሊ ተረርቲ እንተዀይንና፡ እቲ 
ዝቕጻዕ ውሉድ ነቓጽ ባህሪያት ኣማዕቢሉ 
ክጥምጠመና ይኽእል’ዩ። ስለዚ ነዚ ዝተጠቕሰ 
ኣብ ግምት ብምእታው ብቕዓቱ ዝሓለወን 
ምስቲ ዝተፈጸመ በደል ዝመጣጠንን 
መቕጻዕቲ ወይ መአረምታ ክንህብ ይግባእ። 

3. ዘላቒ (consistency)፡ ሕማቕ ባህሪ ወይ 
ጠባይ ክሳብ ዘይተኣረመ ሳዕቤኑ ስለዝገድድ፡ 
ከይሰልከና ቅርዑው ኣገባብ መቕጻዕቲ 
ከነካይድ ይግባእ። ንውሉድና ክንእርሞ ኣብ 
እንደልየሉ ሕዝ ግድፍ ኣቀጻጽዓ ነወግድ። 
ዕላማና ዘይስሩዕ ጠባያት ወይ ዘይቅቡላት 
ባህሪያት ኣወጊድካ ቅቡል ባህሪያት ምኹስኳስ 
ክሳብ ዝዀነ፡ ንዘይተኣረመ ጠባያት ብቐጻሊ 
ክንእርሞ ይግባእ። ሓደ ካብቲ ጌጋ ርድኢት 
“ይቐጽዖ ነይረ፡ ሎምስ ሰልክዩኒ ገዲፈዮ” 
ዝበሃል ኣዘራርባ ኰይኑ፡ ዕላማ መቕጻዕቲ 
እንታይ ምዃኑ ካብ ዘይምፍላጥ ዝብገስ 
ዘረባ’ዩ - ፍጹም ክውገድ ኣለዎ። ቅድሚ 
እዚ ናይ መቕጻዕቲ ውሳነ ወይ ስጕምቲ 
ምውሳድና ከም ወለዲ ክንፈልጦምን 
ክንክተሎምን ዝግብኡና ሓቅታት ኣለዉ። 
ብዓቢኡ ድማ “ውሉድ ካብ ወላዲኡ” 
ዝጽበዮም ነጥብታት’ዮም።  
- ሓገዝን ተገዳስነትን 
- ብጽሞና ምስማዕን ጠሊቕካ ምርዳኦምን 
- ፍቕሪን እወታዊ ኣረኣእያን 
- ምቕባልን ምፍቃድን 
- እምነት (trust) 
- ውልቃዊ ናጽነት 
- ቁጽጽርን ምምራሕን።  

ስለዚ’ምበኣር፡ ደቅና ጕድለታት ካብ ምግባር 
ካብ ዘይተቘጠቡ። ንሕና ወለዲ ድማ ግቡእ 
መቕጻዕቲ ወይ መአረምታ ካብ ምሃብ ዓዲ 
ኣይንውዓል።

ቁጥዐ ኣብ ስድራቤትን ሳዕቤናቱ...ኣብ መንጎ ኣባላት ስድራቤት ዝህሉ 
ጥምረት፡ ኣብ ምዕባይ ባህሪያት ውልቀ-ሰባት 
እቲ ዝሓየለን ዝተረረን’ዩ። ስለዝዀነ’ዩ ድማ 
ስድራቤት ኣብ ኣባላታ ንእተሕድሮ እወታዊ 
ጽልዋ ንምርዳእ ዓመታት ዝወስድ። 
ኣብ ውሽጢ ስድራቤት ፍቕሪን ሰላምን 

ምርድዳእን ክህሉ መሰረታዊ ነገር’ዩ። 
ይኹን’ምበር ማዕረ ማዕሪ’ዚ ኣብ መንጎ 
ኣባላት’ታ ስድራ ዘይምርድዳእ ከጋጥምን፡ 
ከም ውጽኢቱ ድማ ክሳብ ምትሕርራቕ 
ክርአ ከምዝኽእል ተገንዚብካ ንኹሉ 
ድሉው ክትከውን ይግባእ። ካብዚ ሓሊፉ 
ግን ናብ ባእስን ምትህርራምን ከምርሕ 
ስለዘይብሉ ቅልጡፍ ግብረ-መልሲ 
የድሊ። ምኽንያቱ፡ እንተደኣ ኣብ ባእስን 
ምትህርራምን ተበጺሑ ህላውነት እታ 
ስድራቤት’ውን ኣብ ሓደጋ ወዲቑ ኣሎ 
ማለት’ዩ። ቅልጡፍ ስጕምቲ ወሲድካ ክእለ 
ድማ ይግባእ። 
ኣብ መንጎ ኣባላት ስድራቤት ዘጋጥም 

ዘይምርድዳእ እናገፍሐ ምስ ዝኸይድ ናብ 
ባእሲ፡ ምትህርራምን ዘይተደልየ ቁጥዐን 
ከምዘምርሕ ርዱእ ነገር’ዩ። እዚ ማለት ነታ 
ስድራ ዝመርሑዋ ኣቦን ኣደን ነቲ ኣብ 
መንጎ ስድራቤቶም ዝርአ ዘሎ ዘይምርድዳእ 
ቀልጢፎም መዕለቢ እንተ ዘይገይሮምሉ፡ 
እታ ስድራ ናይ ምርድዳእ ዓቕማ 
እናተዳኸመ ስለዝኸይድ ካብ ዓቕሞም 

ወጻኢ ክትከውንን ኣብ መወዳእታ ኣብ 
ሕማቕ ክትወድቕን ትኽእል። ስለዚ፡ ቀለስቲ 
ስድራ ዝዀኑ ኣቦን ኣደን ሰላምን ፍቕሪን 
ኣብ ምስፋን፡ ንዘጋጥም ዘይምርድዳእ 
ኣባላት ስድራቤቶም ቅልጡፍ መዕለቢ ኣብ 
ምንዳይን ዝለዓለ ተራ ከምዘለዎም ፈሊጦም 
ሓላፍነቶም ከልዕሉ ኣለዎም። ወለዲ 
ሓላፍነቶም ኣልዒሎም ኣብ መንጎ ኣባላት 
ስድራቤቶም ንዘጋጥም ቁጥዐ መዕረፊ 
ምስ ዘይገብሩሉ ግን፡ እቲ ኣብ መንጎ ኣባላት 
ስድራቤት ዘጋጥም ሓድሕዳዊ ቁጥዐን 
ዘይምርድዳእን፡ ካብታ ስድራ ወጺኡ ኣብ 
ደገ (ምስ ካልኦት ሰባት) ከይተረፈ ጽልዋ 
ከሕድር ስለዝኽእል ሳዕቤኑ ዝገደደ ይገብሮ። 
ኣብ ውሽጢ ስድራቤት ዘይተፈትሐ 

ጸገምን ዘይምርድዳእን ድማ ደገ ክወጽእን 
ናብ ዝኸፍአ ኣንፈት ክጐዓዝን ግድን’ዩ። 
መፍትሒ ናይዚ ኩሉ ግን፡ ኣቦን ኣደን ነታ 
ዝመርሑዋ ስድራቤት ብኽብሪታትን ስነ- 
ምግባርን ባህሎም ኮስኲሶም ክመርሑዋ’ዩ። 
‘ቆርበት ብርሑሱ ቈልዓ ብንኡሱ’ ዝብል 
ምስላ’ውን ነዚ ዝገልጽ’ዩ። ወለዲ ካብ ገዛእ 
ርእሶም ኣትሒዞም ፍቕሪን ምክብባርን 
ከዘውትሩ፡ ነቶም ዝወለዱዎም ደቆም ድማ 
ከከም ዕድመኦም፡ ሓድሕዳዊ ምክብባርን 
ምቅብባልን ምሂሮም ከዕብዩዎም ኣለዎም። 

በዚ መገዲ’ዚ ተዀስኲሱ ዝዓበየ 
ቈልዓን በዚ መገዲ’ዚ ተማእዚኑ 
ዝኸይድ ኣባል ስድራቤትን ኣብ 
መወዳእታ ኣብቲ ዝደለዮ ደረጃ 
ዕብየት ክበጽሕን ኣብ ውሽጢ 
ሕብረተሰቡ ግቡእ ማሕበራዊ 
ክብርታቱ ከውሕስን ይኽእል። 
ኣብ ውሽጢ ኣባላት ስድራቤት 
ቁጥዐ ምስ ዘጋጥም ግን ብኸመይ 
ኢና ንፈትሖን ንጽግኖን? ነቲ ዝፈረሰ 
ዝምድናኦምከ ብኸመይ ንጽግኖ? 
እዞም ዝስዕቡ ገለ ካብቶም ክኢላታት 

ናይዚ ዓውዲ ዘቕርቡዎም ነጥብታት’ዮም። 
ቁጥዐ ኣብ ዝምድናታት፦ ቁጥዐ ሓደ 

ካብቶም ኣብ ዝምድናታት ዘጋጥም 
ዝውቱር ኣሉታዊ ባህሪያት’ዩ። ቁጥዐ 
ንሓዳር ኣብ ሓደጋ ዘውድቕ ሕማቕ 
ባህሪያት’ዩ። ብርግጽ ድማ ክውገድ ዘለዎ’ዩ። 
ቁጥዐ ብዙሕ ግዜ ኣብቶም ዘይውሑስ 
ዝምድናታት ዘለዎም ስድራቤታት’ዩ 
ዝርአ። እዚ ከኣ ክፉት ምብህሃል ይጐድል 
እሞ ናይ ፍቕሪ ስምዒት ኣብ ትሕቲ’ቲ 
ዓመታት ዘቝጸረ ጓሂ ወይ ቅሬታ ተቐቢሩ 
ይተርፍ። ኣብ ከምዚ ዓይነት ዝምድናታት 
ዝነብሩ ስድራቤታት ግዳይ ተስፋ ምቝራጽ 
ክዀኑን ብዛዕባ መጻኢኦም ክጠራጠሩን 
ግድን ይኸውን። እቲ ጽቡቕ ዜና ግን፡ ዝዀነ 
ዝምድና ግዳይ ቁጥዐ ዋላ ይኹን፡ ተስፋ 
ከይቆረጽካ፡ ምስ ክኢላታት እናተላዘብካ 
ንምሕዳሱን ንምፍዋሱን ጻዕሪታት 
ምክያድ’ዩ። ምስ ግዜ ድማ እቲ ጠንቂ 
ምፍራስ ዝምድናታት ዝዀነ ኣብ መንጎ 
ኣባላት ስድራቤት ዘጋጥም ቁጥዐ ካብ ስሩ 
ተማሕዩ፡ እታ ስድራ ሰላምን ፍቕሪን ክዓስላ 
ይኽእል። እዞም ዝስዕቡ ኣብ ዝምድናታት 
ንዘጋጥም ቁጥዐ ብኸመይ ተውሕዶ 
(ትድርቶ) ዝሕግዙ ነጥብታት’ዮም። 
1. ኣብ ልዕሊ ካልእ ሰብ ቁጥዐ ምስ 

ዝህልወካ ተቐዳዲምካ ንኩነታት ውሽጣዊ 
ስምዒትካ መርምር። ንርእስኻ ድማ 
ንምንታይ’የ ቁጥዐ ዝስምዓኒ ዘሎ ኢልካ 
ሕተታ።  
2. ቅድሚ ዝተጠቕዐ ወይ ዝተሃስየ 

ኰይንካ ምስማዕካ፡ ዝስምዓካ ጥርጣረ 
ንኻልኦት ሰባት ኣካፍል። በዚ ከኣ ካብ’ቲ 
ክመጽእ ከም ዝኽእል እትጽበዮ ሳዕቤን 
ቁጥዐ መህደሚ ክትረክብ ይሕግዘካ። 
3. ንገዛእ ርእስኻ ብዛዕባ’ቲ ኣብ ልዕሊ 

ካልኦት ሰባት ዘለካ ጠመተ ሕጋዊ ወይ 
ቅቡል ምዃኑ ሕተታ። 

4. ናይ ምብህሃል መስመራትካ ክፉት 
ግበሮ። ናይ ቅሬታ ወይ ሓዘን ስምዒታት 
ምስ ዝህልወካ፡ ብግቡእ ዘርዝሮ’ሞ ምስ 
እተፍቅሮ ሰብ ኰይንካ ተላዘበሉ - መፍትሒ 
ክትረኽበሉ ኢኻ። 
5. ምስቶም ኣብ ልዕለኻ ቁጥዐ ዝፈጥሩ 

ወገናት ተሳትፎኻ ከመይ ከምዘሎ መርምር። 
ክስተኻኸል ዝግብኦ ነጥብታት ምስ 
እትረክብ ድማ ቀልጢፍካ ኣስተኻኽሎ። 
6. ኣብ መንጎ ኣባላት ስድራቤት ይኹን 

ምስ ካልኦት ውልቀ-ሰባት ቁጥዐ ከጋጥም 
ንቡር ምዃኑ ተረዲእካ፡ ንዝፈጥረልካ 
ስምዒት ካብ ምቁጽጻርካ ወጻኢ ከይከውን 
ሓልዎን ተቖጻጸሮን። 
ስድራቤት ወይ መጻምዲ ናይ ቁጥዐ 

ጸገም ከምዘለዎም ብኸመይ ይፍለጥ? 
ቁጡዓት ሰባት ዝበዝሕ ግዜ ቁጥዐኦም 

ናይ ምቁጽጻር ጸገም ከምዘለዎም 
ይፈልጡ’ዮም። ሕማቕ ኣጋጣሚ ኮይኑ፡ 
ቁጡዓት ሰባት ንቑጥዐኦም ከም ሓደ 
ክልወጥ ዘይክእል ኣካል ህይወቶም 
ስለዝቖጽሩዎ፡ ንምቕያሩ ተስፋ ይቖርጹ። 
ስለዚ፡ ስድራቤትካ ወይ መጻምድኻ 
ናይ ቁጥዐ ጸገም ከምዘለዎም ትጥርጥር 
እንተዄንካ፡ እዞም ዝስዕቡ ምልክታት ኣብ 
መዓልታዊ ህይወቶም ተመልከት’ሞ ከም 
መረጋገጺ ክጠቕሙኻ’ዮም። 
1. ኣብ ሓደ ፈኲስ ጭንቀትን ሕርቃንን 

ካብ ንቡር ንላዕሊ ቁጡዕ ምዃን። 
2. ብዛዕባ ዝተዛረብካዮ ጉዳይ ገበነኛ 

ስምዒት ምህላውን ወይ ብዛዕባ ዝበልካዮ 
ነገር ጣዕሳ ምስማዕን። 
3. ከምኡ’ውን ኣብ ማሕበራዊ ጉዳይ 

ተደጋጋሚ ግጭት ምዝውታርን ኣብ 
ዘይተደልየ ማለት ክሳብ ሕጊ ምጥሓስ፡ 
ምብኣስ፡ ንብረት ምዕናው፡ ትምህርቲ ወይ 
ስራሕ ምብኳር ወዘተ ዝበጽሕ ሕርቃን 
ምዝውታር። 

4. ስድራቤትካ ወይ ኣዕሩኽትኻ 
ድማ ቁጥዐኻ ክትቆጻጸር ከምዘለካ ምስ 
ዝሕብሩኻ። 
ቁጥዐ ንምፍዋስ ሓገዝ ካበይ ይርከብ? - 

ቁጥዐ ክፍወስ ዝኽእል ማሕበራዊ ጸገም’ዩ። 
ከምቲ ቀስ ኢሉ ዝምዕብል ክፍወስ እንከሎ 
ድማ ቀስ ኢሉ’ዩ ዝፍወስ። ስለዚ መጀመርያ 
ቁጥዐኻ ክትፍውስ እንተደሊኻ ካብ ኣባላት 
ስድራቤትካን ፈተውትኻን ዝወሃበካ 
ምኽሪን ማዕዳን ተቐበል። እቲ ምንታይ 
ምኽሪን ማዕዳን ፈተውትኻ ምቕባል 
መሰረታዊ መፍትሒ ቁጥዐ’ዩ። ነዚ ዘይሰምዕ 
ግን ኣብ ሕማቕ ክወድቕ ግድን’ዩ።

ሎሚ ኣብ ERI-TV
ሰዓት    መደብ 
12፡00   ሃገራዊ መዝሙር
12፡02   ድራማ
12፡30   ዜና ትግርኛ
12፡50   ዜና ስፖርት
12፡55   ጩራ ጥዕና
13፡30   ዜና ዓረብ
13፡45   ለሰ ስፖርት
15፡30   ዶክመንታሪ
16፡20   ሰሙናዊ ስፖርት
17፡00   ዜና ትግርኛ
17፡15   ደርፊ
17፡30   ዜና ዓረብ
17፡45   ዶክተራት ኣብ 
         ስትድዮ (ድግማ)  
18፡25   ዶክመንታሪ
19፡20   ሃሎ ቆልዑ
20፡00   ዜና ትግረ
20፡15   ሽዕበት
21፡00   ዜና ትግርኛ
21፡25   እንዳ ዝማም
22፡00   ዜና ዓረብ
22፡10   ሌላ
22፡30   ዜና እንግሊዝ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ላዕለዋይ ቤት-ፍርዲ ኣስመራ

ኣብ መንጎ ከሳሲ ንግዳዊ ባንክ ኤርትራን 
ተኸሰስቲ 1.ሉፓኖ ሓ.ዝ.ብ.ማ 2. ኣቶ 
የማነ ተኽለማርያም +1ን ዘሎ ናይ ሲቪል 
ክርክር ጉዳይ፡ ተኸሰስቲ 1.ኣቶ የማነ 
ተኽለማርያም 2. ወ/ሮ ብዙ ገብረስላሴ 
ኣድራሻኹም ስለዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ን20/2/24 
ኣብ ቤ/ፍ ንግዲ መጋባእያ ቁ.40 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ኣብ መንጎ ከሳሲ ንግዳዊ ባንክ ኤርትራን 
ተኸሰስቲ ወረ/ነፍ ሳልሕ መሓመድ ኑር 
ዑስማን 1.ሓሊማ መሓመድ ኣሕመድ 
+8ን ዘሎ ናይ ሲቪል ክርክር ጉዳይ፡ 
ተኸሰስቲ 1.ዓብደልራሕማን ሳልሕን 
2.ቶውፊቅ ሳልሕን ኣድራሻኹም 
ስለዘይተፈልጠ፡ ብጋዜጣ ሓዳስ 
ኤርትራ ተጸዊዕኩም ን20/2/24 
ኣብ ቤ/ፍ ንግዲ መጋባእያ ቁ.40 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

1ይ ቤት-ፍርዲ ዞባ ማእከል 
ኣስመራ

ወ/ሮ ረዘነት ተኽሉ ቀሊት፡ ስም ኣደይ ፋና 
ጋንዛይ ምባል ተሪፉ፡ ፋና ገብረማርያም 
ጋንዛይ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን16/2/24 ኣብ ቤ/ፍ 
2ይ መጋባእያ ቁ.35 ይቕረብ።

ኣመልካቲት ለቱ ገብረዮሃንስ ራእሱ፡ 
ተጸዋዕቲ 1.ስምረት ተኽለ፡ 2.ሰመረ 
ተኽለ 3. ኣብርሃም ተኽለ 4.ሳባ ኣርኣያ 
5.ጽገሃና ኣርኣያ 6.ኣስካሉ ኣርኣያ 
7.ትዕግስቲ ኣርኣያ 8.ገነት ኣርኣያ 
9.ሃብቶም ኣርኣያ 10.ትርሓስ ኣርኣያ 
ንናይ ውህብቶ ስም ምትሕልላፍ 
ዝምልከት ክሲ ተመስሪቱልኩም ስለዘሎ፡ 
ብኣካል ወይ ብሕጋዊ ወኪል ን27/2/24 
ኣብ ቤ/ፍ 3ይ መጋባእያ ቁ.37 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ኮማዊ ቤት-ፍርዲ ኣባሻውል

ከሳሲት ወ/ሮ ውዳሴ ወ/ሚካኤል፡ ተኸሳሲ 
ኣቶ ኣፈወርቂ ተላ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን12/2/24 ኣብ ቤ/ፍ ቅረብ። 
እንተዘይቀሪካ፡ ጉዳይካ ኣብዘየለኻሉ ክረአ 
ምዃኑ ነፍልጥ።

ኮማዊ ቤት-ፍርዲ ዓዲ 
ተከሌዛን

የውሃንስ ክፍሎም ዘርኣይ፡ ኣቦና ተ/ጋ 
ክፍሎም ዘርኣይ ተስፋጼን ስለዝተሰወአ፡ 
ኣነ ምስ 1ሓወይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን27/2/24 ኣብ ቤ/ፍ ይቕረብ።

ወ/ሮ ኣብርሀት ተወልደ ኣድሓኖም፡ 
በዓል ቤተይ ረዘነ ሰጊድ ፍረዝጊ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 10 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/2/24 ኣብ ቤ/ፍ 
ይቕረብ።

ቤት-ፍርዲ ዞ/ሰ/ቀ/ባሕሪ 
ባጽዕ

ሰሊም ሙቀይስን ዓትቕ ምባል 
ተሪፉ፡ ሰሊም ምዕይድ ዓትቕ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን14/2/24 ኣብ ቤ/ፍ ይቕረብ።

ሰምሃር ፍጹም ነጋሲ ምባል ተሪፉ፡ ሰምሃር 
ፍጹምብርሃን ነጋሲ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/2/24 
ኣብ ቤ/ፍ ይቕረብ።

ቤት-ፍርዲ ዞባ ዓንሰባ ከረን

ከማል መሓምድሳምራ ግዕዳድ ምባል 
ተሪፉ፡ ከማል ሰመራልዑል ግዕዳድ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን20/2/24 ኣብ ቤ/ፍ ይቕረብ።

ቤት-ፍርዲ ዞባ ሰላም 
መስከረም ፍትሒ

ወ/ሮ ዮርሳሌም ተኽለብርሃን ዘርኣይ፡ 
በዓል ቤተይ ተኽለዝጊ ገ/ሂወት ተ/

ኣብ ምም/ዞባ ማእከል ኣስመራ ምም/ን/ዞባ ኣኽርያ ጎደና 134-11 ቁጽሪ ገዛ 2 
ፕሎት 09 ፓርሰል “G” ዝርከብ ስፍሓቱ 104 ት/ሜትሮ፡ ኣብ ቤት ጽሕፈት 
ፓብሊክ ኖታሪ ብመለለይ ቁጽሪ ንብረት 1 BRAGM005478 ብዕለት 
16/1/2024 ዓ/ም ብስም ወረ/ነፍ ሰላማዊት ገብረማርያም ሓጎስ +4 ዝተመዝገበ 
ዘይንቀሳቐስ ንብረት ገዛ ስለዝገዛእክዎ’ሞ ናብ ስመይ ክመሓላለፈለይ ስለዝደለኹ፣ 
ዝቃወም እንተሎ፡ ካብ ዝምልከቶ ቤት ፍርዲ መአገዲ ሒዙ ኣብ ውሽጢ 30 
መዓልቲ (ሓደ ወርሒ) ኣብ ቤ/ጽ ፓብሊክ ኖታሪን ቤ/ጽ ንብረት መመዝገቢ 
(ካዳስትራል ኦፊስን) ይቕረብ። 

ወ/ሮ ንግሳ ገብረጸሃይ ኣብራሃም
ብወኪል ወ/ሮ ዮርዳኖስ ወልዳይ ተባረኽ

ምስጋና 
ኣዚና እንፈትዋን እነፍቅራን ክብርቲ ኣዴና 
ወ/ሮ ሓዳስ ሓጎስ ተፈሪ ዝተሰመዓና መሪር 
ሓዘን እናገለጽና፣ ኣብ ግዜ ሕማማ ካብ ጎና 
ዘይተፈለኹም፡ ኣብ ቤትና ብምምልላስ፡ 
ከምኡ’ውን ክሳብ መቓብራ ብምኻድ 
ዘቃበርኩምናን፡ ገዛና ብምምልላስን 
ብተሌፎንን ኣብ ውሽጥን ወጻእን እትነብሩ 
ኣሕዋትን ቤተሰብን ዘጸናናዕኩምናን 
ኩሉኹም ፈተውትና፡ ሕሰም ኣይትርከቡ 
እናበልና ሓዘንና ንዓጹ።

 
ደቃ ምስ ምሉኣት ስድራቤት 

ወ/ሮ ምሕረት ገብረመድህን ገብረትንሳኤ፡ ኣሳፍ ስተሽነሪ (ASAF STATION-
NERY)  ዝነበረ ንጥፈት ስለዝቐየራ፡ “ኣሳፍ ኤለክትሮኒክስ” ASAF ELECT-
TRONNICTS) ተባሂሉ ክቕየረለን ስለዝሓተታ፡ እዚ ናይ ንግዲ ስም ቅድሚ 
ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ 
ቤት ፍርዲ መኣገዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እዚ ናይ ንግዲ ስም ከምንምዝግቦ ነፍልጥ። 

ማርያም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን15/2/24 
ኣብ ቤ/ፍ ይቕረብ።

ቤት-ፍርዲ ጎልጅ ዞ/ጋ/ባርካ -

ወ/ሮ ትርሓስ በይን ጭሩም፡ ስም ኣደይ 
ጽሃይቱ ዓንደማርያም ሰረቀ ምባል ተሪፉ፡ 
ጽሃይቱ ዓንደማርያም ኣረይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን22/2/24 ኣብ ቤ/ፍ ይቕረብ።

NOTICE

Notice is hereby given to the public that “ANDOM PRIVATE LIMITED COMPANY” has been formed among the following members.

A) Shareholders

NAME NATIONALITY ADDRESS NO.OF SHARES VALUE OF SHARES
Mr. Pityas Abraham Andom Eritrean Asmara 40 40,000.00
Mr. Ermyas Abraham Andom Eritrean Asmara 40 40,000.00
Mr. Yosyas Abraham Andom Eritrean Asmara 40 40,000.00
Mr. Sofonyas Abraham Andom Eritrean Asmara 40 40,000.00
Mr. Denden Abraham Andom Eritrean Asmara 40 40,000.00
  TOTAL 200 200,000.00

The head office of the company will be in Asmara and branch offices may be opened anywhere within and outside Eritrea.

B) The total paid up capital of the company is Nakfa two hundred thousand (200,000.00) divided in to two hundred shares (200) 
of par value of Nakfa one thousand (1,000.00 Nakfa) each. 

C) The overall business purposes of the company shall be:

1. To engage in the service businesses of bar, restaurant, fast food, cafes, snack bars, billiard, & games

2. To engage in the service businesses of beauty salon, barber shop, tour and travel agency, and related activities

3. To engage in the manufacturing business of bakery, pastry,  and related activities

4. To engage in the retail business of spare parts, building and agricultural materials, electronics and electrical materials, 
repair and sales of bicycles, etc

5. To engage in retail business of super market, grocery, readymade garments, shoes, cosmetics, gift articles, flower 
shop, pharmacy, and general trade

6. To provide photo shop and studio services, retail of stationery materials, photocopy and desktop publishing services, 

7. To engage in the business of import/export, commission agent or representation of manufacturers and traders, 
general trade, wholesale, and retail of related activities. 

8. Generally to carry out any other activities related to its object and purposes or any profession or services connected 
with or ancillary to the general business of the company.

D) Mr. Pityas Abraham is appointed as the general manager for unlimited period of time.

E) The period for which the company is established is unlimited.

ANDOM P.L.CO ዓንዶምሓ.ዝ.ብ.ማ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ናትናኤል ንእሽቶ ኣብ ኣውስትራልያ፡ ናትናኤል ዓቢ ኣብ ቱርኪ ደሚቖም

ሄኖክ፡ ሎሚ ናብ ውድድር . . .ኤርትራዊ ተቐዳዳማይ ኣመሪካዊት ክለብ 
ሊድል ትሬክ ናትናኤል ተስፋጽዮን፡ ብቕድሚ 
ትማሊ 28 ጥሪ ወጋሕታ፡ ኣብ ኣውስትራልያ 
ኣብ ዝተኻየደ ውድድር ሓያል ብቕዓት 
ብምንጽብራቕ ካልኣይ ተርታ ሒዙ ውድድሩ 
ፈጺሙ።
 ናትናኤል፡ ነዚ 174.3 ኪሎሜተር ዝሸፈነ 

ውድድር፡ ኣብ ሰዓት 40.5 ኪሎሜተር 
እናተሓንበበ እዩ ብ4 ሰዓት፡ 17 ደቒቕን 40 
ካልኢትን ዛዚምዎ። ምስታ 13 ተቐዳደምቲ 
ዝነበርዋ መራሒት ጉጅለ ኮይኑ ነታ 7.8% 
ምቕናን ዝነበራ ዓቐብ ሰጊሩ ሓያል ቅጽበታዊ 
ውድድር ኣብ ዘካየደሉ ከኣ፡ ብኣውስትራልያዊ 
ተቐዳዳማይ ላውረንስ ፒቲ ብዓይንኻ ክትፈርዶ 
ብዘይከኣል ፍልልይ ተበሊጹ ተሸላሚ ብሩር 
መዳልያ ኮይኑ። ወዲ ጋንታኡ ንቢንያም ዝኾነ 
ጆርጅ ዚመርማን ከኣ፡ ሳልሳይ ደረጃ ሒዙ።
 እዚ ወዲ 24 ዓመት ተቐዳዳማይ፡ ኣብ ውሽጢ 

ክልተ ቅነ ሎሚ ንኻልኣይ ግዜኡ እዩ ኣብ 
ኣውስትራልያ ተሸላሚ ብሩር መዳልያ ዝኸውን 
ዘሎ። ናቱ፡ ብ13 ጥሪ’ውን ኣብቲ ናይ ሓንቲ 
መዓልቲ ውድድር (ከም መኽፈቲ ናይቲ ናይ 
ዎርልድ ቱር መለክዒ ዘለዎ ‘ቱር ዳውን ኣንደር’ 
) ካልኣይ ተርታ ሒዙ ምንባሩ ኣይርሳዕን።

 ኣብዚ ተደጋጋሚ ናይ ምምላቝ 
ፈተነታት ዝተኻየደሉ ውድድር፡ 
ኤርትራዊ ተቐዳዳማይ በልጅማዊት ክለብ 
ኢንተርማርሼ ቢንያም ግርማይ ዝርከቦም 
ብርክት ዝበሉ ሓያላት ተቐዳደምቲ 
ትሽዓተ ኪሎሜተር ክተርፍ እንከሎ፡ ካብ 
ዓባይ ጉጅለ ምሕድግ ክብሉ እዮም 
ተራእዮም። ቢንያም ከኣ፡ ካብ ዕዉት 24 
ካልኢታት ድሒሩ መበል 22 ደረጃ ሒዙ።

 ኤርትራ፡ ኣብዚ ኣብ ኣውስትራልያ 
ክካየድ ዝቐነየ ዝተፈላለየ ውድድራት፡ 
ብ25 ጥሪ’ውን ብመንገዲ ቢንያም ግርማይ 
ወርቂ መዳልያ ከም ዝዓተረት ይዝከር። 
ኤርትራውያን ነበርቲ ኣውስትራልያ፡ 
ባንዴራ ብምሓዝ ነዞም ተቐዳደምቲ ኣብ 
ምትብባዕ ብዝገበርዎ ኣስተዋጽኦ ድማ፡ 
ኣቓልቦ ዝተፈላለዩ ወገናት ክስሕቡ 
ክኢሎም።

 እዚ ከምዚ’ሉ እንከሎ፡ ሓደ ካብ 
ምኩራት ኤርትራውያን ተቐዳደምቲ ዝኾነ 
ናትናኤል ብርሃነ፡ ዝሓለፈ ቀዳም ኣብ 
ቱርኪ ኣብ ዝተኻየደ ናይ ሓደ መዓልቲ 
ውድድር፡ ካልኣይ ኣትዩ። እዚ ወዲ 33 
ዓመት ገዲም ተቐዳዳማይ፡ ኣብዚ ውድድር 
ኣብ መወዳእታ ኣብ ዝተገብረ ቅጽበታዊ 
ውድድር ብቱርካዊ ሚኒያን ማ ጥራይ 
ተበሊጹ እዩ ካልኣይ ተርታ ሒዙ። 
 ነዚ 139 ኪሎሜተር ዝሽፍን ውድድር፡ 

ናትናኤል፡ ኣብ ሰዓት 40.6 ኪሎሜተር 

እናረገጸ እዩ ብ3 ሰዓት፡ 26 ደቒቕን 5 
ካልኢትን ዛዚምዎ። እዚ ተቐዳዳማይ ነዚ 
ዓመተ ስፖርት ምስ ቱርካዊት ክለብ በይኮዝ 
ኮይኑ ውድድሩ ከካይድ ተሰማሚዑ ከም 
ዘሎ ይፍለጥ። 
 ሓደ ወርሒ ጥራይ ተላዒልዎ ኣብ ዘሎ 

ናይ ሓዲሽ ዓመት 2024 ወቕቲ ቅድድም 
ብሽክለታ፡ ምስ ዝተፈላለያ ክለባት ዝወዳደሩ 
ኤርትራውያን ተቐዳደምቲ ዛጊት 5 ግዜ 
ኣብ ፖድየም ደይቦም ኣለዉ።    
 ምስዚ ዓውዲ ብዝተኣሳሰር ዜና፡ ሎሚ 

ዓመት ናብ ዓባይ ክለብ ኣስታና ዝተጸምበረ 
ኤርትራዊ ተቐዳዳማይ ሄኖክ ምሉእብርሃን፡ 
ሎሚ ኣብ ስዑዲ ዓረብ ፋልማይ ውድድሩ 
ከካይድ እዩ። እዚ ሎሚ ዓመት ንራብዓይ 
ግዜኡ ዝካየድ ዘሎ ‘ዙር ኣሉላ’ ዝስሙ 
ውድድር፡ ሓሙሽተ መድረኻት ዝሓዘ 
እዩ። ብሉጽ ኣፍሪቃዊ ተቐዳዳማይ 2023 
ዝተሰምየ ሄኖክ ከኣ፡ ሓደ ካብቶም ንኽዕወቱ 
ተሓጽዮም ዘለዉ ተቐዳደምቲ እዩ። 
ብዘይካ’ዚ፡ ሓዲሽ ኣባል ክለብ ተረንጋኑ 
ኦሎምፒካዊ ተቐዳዳማይ መርሃዊ ቅዱስ’ውን፡ 
ኣብዚ ውድድር ክሳተፍ ምዃኑ ተፈሊጡ 
ኣሎ፣ ጽቡቕ ዕድል ንተቐዳደምትና።

ሻምፕዮን ኵዕሶ እግሪ ዞባ ማእከል ጀሚሩ
“ብሰንኪ ዳኛ ኢና ተሳዒርና” ኣሰልጣኒ ኩባንያ ህንጻ ሰገን

ሻምፕዮን ሱፐር ዲቪዥን ‘ኤ’ ኵዕሶ እግሪ 
ዞባ ማእከል ዓመተ-ስፖርት 2023-24፡ ብቕድሚ 
ትማሊ ኣብ ስታድዩም ኣስመራ ፈሊሙ። 
 ኣብዚ ክልተ ጸወታታት ዝተሰርዓሉ ዕለት፡ 

ፈለማ ኣዱሊስን ቀይሕ ባሕሪን እየን ገጢመን። 
ዝሓለፈ ዓመት ሻምፕዮን ካብ ምዃን ብደንደን 
ዝተበልጸት ቀይሕ ባሕሪ፡ ኣብ መበል 18 ደቒቕ 
ብመገዲ ስምኦን ሃብተ መሪሕነት ክትሕዝ 
ክኢላ። ንዕረፍቲ’ውን 1ብ0 መሪሓ ወጺኣ። 

 ኣዱሊስ፡ ድሕሪ ዕረፍቲ ኣብ ውሽጢ ሓንቲ 
ደቒቕ እያ፡ ሸቶ ብምቝጻር ተመዓራርያ። 
ተጻዋታያ ኣቤል ዓንደማርያም ከኣ ነዛ ብልጽቲ 
ሸቶ ዘመዝገበ ነይሩ። ይዅን’ምበር፡ ተጻወትቲ 
ኣዱሊስ ሓጎሶም ክንዮ ክልተ ደቓይቕ ክቕጽል 
ኣይከኣለን። ኣብ መበል 48 ደቒቕ ተጻዋታይ 
ቀይሕ ባሕሪ ቤንሁር ጠዓመ ካብ ሓላዊ ልዳት 
ኣዱሊስ ንዝተመልሰት ኵዕሶ ምስ ሰኪዐት 
ብምውህሃዱ፡ ቀይሕ ባሕሪ ዳግማይ መሪሕነት 
ሓዘት። ኣብ ዝተረፈ ደቓይቕ ዝተመዝገበ ሸቶ 
ብዘምንባሩ ከኣ፡ ቀይሕ ባሕሪ 2ብ1 ተዓዊታ። 

ኣባላ ስምኦን ሃብተ ድማ፡ ብሉጽ ተጻዋታይ 
ተሰምዩ። 
 ሰዓት 4፡00 ድ.ቀ፡ ናይ ዝሓለፈ ዓመት 

ሻምፕዮን ደንደን ምስ ኩባንያ ህንጻ ሰገን 
እተኻየደ ግጥም እዩ ቀጺሉ። ንብሉጽ ሓላዊ 
ልዳታ ክብሮም ሰለሙን ብሰንኪ መቕጻዕቲ 
ንሓደ ዓመት ከሲራቶ ዘላ ደንደን፡ ንሜሮን ኣሚነ 
እያ ኣሰሊፋ። ቀዲማ ሸቶ ዘመዝገበት ደንደን 
እያ ነይራ - ኣብ መበል 18 ደቒቕ ብመገዲ 

ጀማል ዓብዱሰላም 1ብ0። ይዅን’ምበር፡ ኩባንያ 
ሰገን ኣብ መበል 34 ደቒቕ ካብ ኢሰያስ ኣሚነ 
ሸቶ ብምቝጻራ ንዕረፍቲ 1ብ1 ወጺአን። 
 ኣብ ካልኣይ እብረ፡ ደንደን እያ ብተኸታታሊ 

ኣብ መበል 54ን 57ን ደቓይቓ ብመገዲ 
ናሆም ዓወትን ሴም መድሕንን ክልተ ሸቶታት 
ብምቝጻር ክሳብ 90 ደቒቕ 3ብ1 ክትመርሕ 
ክኢላ። ሰገን፡ ጸወታ ኣብ ኣጋ ምውዳኡ ካብ 

ተቐይሩ ዝኣተወ ሮቤል የውሃንስ ውጽኢት 
እተጽብብ ሸቶ እኳ እንተኣመዝገበት፡ ግዜ 
ስለዘርከባ ግና፡ 3ብ2 ካብ ምስዓር ኣይደሓነትን። 
ናይዛ ጸወታ ብሉጽ ተጻዋታይ፡ ሴም መድሕን 
ተረቚሑ።
 ድሕሪ’ዚ ግጥም፡ ዓላሚ ደንደን ሳምሶም 

ሃብተማርያም፡ ዕላማኦም ናይ ዝሓለፈ ዓመት 
ክብሮም ምዕቃብ ምዃኑ ብምሕባር፡ “ሓላዊ 
ልዳትና ኣብ ዝሓለፈ ዓመት ብምቕጽዑ፡ ሕጂ 
ዓቢ ሃጓፍ እዩ ኣጋጢሙና። ምሕረት ክግበረሉ 
ከኣ ንላቦ። ይዅን’ምበር፡ ዘለና ሃጓፋት ኣዕሪና 
ኣብ ዝመጽእ ጸወታታትና ተዓዊትና ክንወጽእ 
ክንጽዕር ኢና።” ኢሉ። 
 ኣሰልጣኒ ኩባንያ ህንጻ ሰገን ዳዊት ስዩም 

ብወገኑ፡ “ጋንታና፡ ኵሉ ተዓዛቢ ዝምስክሮ 
ጽቡቕ እያ ተጻዊታ። እንተኾነ፡ ክወሃበና 
ዝግበኦ ዕድላት ብምኽላእ ዳኛ በዲሉና። 
ኣይምተሰዓርናን ነይርና። ኣብ ጽቡቕ ደረጃ 
ብምህላውና ግና፡ ኣብ ዝመጽእ ክንዕወት 
ክንጽዕር ኢና።” ኢሉ። 
 እዚ ከምዚ’ሉ እንከሎ፡ ካልአይ ጸወታ ቅድሚ 

ምጅማሩ፡ ነቲ ኣብ ዝሓለፈ ቀረባ መዓልቲ 
ብሞት ዝተፈለየ ናይ ቅድም ተጻዋታይ 
ቀይሕ ባሕርን ሃገራዊት ጋንታ ኤርትራን 
ሱሌማን ማሕሙድ (ሶኾይ)፡ ናይ ሕልና ዝኽሪ 
ተገይሩሉ ነይሩ።
 እዚ ውድድር፡ ዝመጽእ ሰንበት፡ ጎዳይፍ ምስ 

ኩባንያ ሰምበል፡ ገዛባንዳ ምስ ኣስመራ ቢራ፡ 
ከምኡ’ውን፡ ማይተመናይ ምስ ኣልታሕሪር 
ብዘካይዳኦ ግጥማት ክቕጽል ምዃኑ፡ ህዝባዊ 
ርክባት ናይ’ቲ ፈደረሽን ሓቢሩ።

ከረን፡ ስልጠና ዳንነት ኵዕሶ ሰኪዐት ተዋሂቡከረን፡ ስልጠና ዳንነት ኵዕሶ ሰኪዐት ተዋሂቡ
ብፈደረሽን ኵዕሶ ሰኪዐት ዞባ ዓንሰባ ዝተወደበ 

ስልጠና ዳንነት ንጀመርቲ ደያኑ፡ ኣብ ከተማ ከረን 
ተዋሂቡ። 
 እዚ ስልጠና፡ ብምኵር ዳኛ መምህር ዮውሃንስ 

ኣስፋሃን ኢንተርናሽናል ዳኛ ሙሴ ሚካኤልን 
ካብ ዕለት 20 ክሳብ 25 ጥሪ እዩ ተዋሂቡ። 
ኣርባዕተ ደቀንስትዮ ዝርከብኦም 24 ሰልጠንቲ 
ከኣ ተሳቲፎም። ጐድኒ ጐድኒ እዚ ትምህርቲ’ውን 
ንሸሞንተ ነባራት ደያኑ ናይ ምሕዳስ ሞያ መደብ 
ተኻይዱ። 
 እዚ ብኽልሰ ሓሳብን ግብርን ዝተሰነየ ትምህርቲ፡ 

ሳላ ጻዕሪ መምሃራንን ተገዳስነት ተመሃሮን ዕዉት 
ምንባሩ ፈደረሽን ናይ’ቲ ዞባ ሓቢሩ። ብተወሳኺ 
ከም’ዚ ዓይነት ትምህርቲ ዓቢ ዝላ ኣብ ምምዕባል 
ኵዕሶ ሰኪዐት ናይ’ቲ ዞባን ከተማ ከረንን ምዃኑ 
ብምግላጽ፡ ኣገዳስነቱን ውጽኢቱን ተራእዩ ኣብ 
ቀጻሊ ተመሳሳሊ ትምህርቲ ክወሃብ ተላብዩ።
 ኣብ መወዳእታ ፈደረሽን ኲዕሶ ሰኪዐት ዞባ 

ዓንሰባ፡ ንኣሰልጠንቲ፡ ሃገራዊ ፈደረሽን ኵዕሶ 
ሰኪዐት ኤርትራን ኣሃዱ ባህልን ስፖርትን ከተማ 
ከረንን ምምስጋኑ፡ ህዝባዊ ርክባት ናይ’ቲ ፈደረሽን 
ሓቢሩ።

ዜና ብሓጺሩዜና ብሓጺሩ
* ቱርካዊት ክለብ ፈነርባች፡ ንተኸላኻሊ ኣትለቲኮ ማድሪድ ካግላር ሶዩንቹ ብልቓሕ 

ኣፈሪማቶ። ዝሓለፈ ክረምቲ ካብ ሌስተር ሲቲ ናብ ኣትለቲኮ ማድሪድ ዝተጸምበረ ሶቱንቹ፡ 
ኣብዛ እስጳኛዊት ክለብ ቦታኡ ከውሕስ ኣይከኣለን። 
 ወዲ 27 ዓመት ሶዩንቹ፡ ኣብዛ ተሪፋ ዘላ ፍርቂ ዓመተ-ስፖርት ልዑል ናይ ምስላፍ 

ዕድል ንምርካብ ድማ እዩ፡ ናብዛ ናይ ሃገሩ ክለብ ተጸምቢሩ ዘሎ። ፈነርባች፡ ኣብ መጀመሪያ 
መዓልታት እዛ ወርሒ ንምኵር ተኸላኻሊ ሊዮናርዶ ቦኑቺ ምፍራማ ይዝከር። 
 እዚ ከምዚ’ሉ እንከሎ፡ ኣትለቲኮ፡ መስኮት ምስግጋር ተጻወትቲ ወርሒ ጥሪ ከይተዓጽወ 

እንከሎ፡ ውሑድ ወጻኢ ዝሓትት ሓዲሽ ተኸላኻሊ ከተፈርም ደልያ ኣላ - ብመሰረት ጋዜጣ 
ፉትቦል እስጳኛ። መስኮት ምስግጋር ክለባት ኤውሮጳ፡ ሓሙስ 1 ለካቲት ክዕጾ እዩ። 
* እስጳኛዊት ክለብ ግራናዳ፡ ናይ ክንፊ ኣጥቃዓይ ማን ዩናይትድ ፋኩንዶ ፐሊስትሪ 

ብልቓሕ ንምፍራም ምስ ክለቡ ከምዝተሰማምዐት ተቓሊሑ።
 ይዅን እምበር፡ ስምምዕ እዘን ክለባት ወግዓውነት ክለብስ እንተኾይኑ፡ ካብ ዓላሚ ዩናይትድ 

ኤሪክ ተን ሃግ ቀጠልያ መብራህቲ ክውለዓሉ ኣለዎ። ተን ሃግ፡ ኣብ መስመር መጥቃዕቲ ሰሪ 
ምጉዳል ብቕዓትን ዲስፕሊናዊ ጉዳያትን ዋሕዲ ተጻወትቲ ኣጋጢምዎ ከምዘሎ ይግለጽ። 
እንተ እዚ ስምምዕ ግና፡ ኣብ መፈጸምታ ክበጽሕ ዘለዎ ተኽእሎ ሰፊሕ እዩ።
* ኣጥቃዓይ ክለብ ጁቬንቱስ ሞይሰ ኪን፡ ብልቓሕ ናብ ኣትለቲኮ ማድሪድ ንኽጽንበር 

ሕክምናዊ መርመራ ኣካይዱ - ከም ጸብጻብ ምንጪታት ኢጣልያ ።
 እዚ ወዲ 23 ዓመት ኢጣልያዊ መንእሰይ፡ ክሳብ ወርሒ ሰነ እዛ ዓመት ብልቓሕ ድሕሪ 

ምጽዋቱ፡ ናብ ኣደ ክለቡ ክምለስ እዩ፣ ምኽንያቱ፡ እዚ ውዕል ናይ ምግዛእ ወይ ብቐዋሚ ናይ 
ምቕያር ስምምዕ ስለዘይብሉ።

ቅንጥብጣብቅንጥብጣብ
* ብመሪሕነት ዣቪ ሀርናንደዝ ዘይተሓጎሰት ባርሴሎና፡ ንሚኬል ኣርቴታ፡ ኣብ ቀዳማይ ቦታ 

ዝርዝር ኣስማት ኣእትያቶ። እዛ ጋንታ፡ ኣብ’ቲ ዝርዝር ንኣሰልጣኒ ሊቨርፑል የርገን ክሎፕን ንዓላሚ 
ሃገራዊት ጋንታ ጀርመን ጁሊያን ነግለስማንን እውን ኣካቲታቶም ኣላ። ብዘይካ’ዚ፡ ናይ ቅድም 
ዓላሚ ባየር ሙኒክን ጀርመንን ሃንሲ ፍሊክ፡ ኣብ መደብ ባርሳ ከምዝርከብ ተፈሊጡ።
                                                        ምንጪ - ዘ ሳንን ቢልድንምንጪ - ዘ ሳንን ቢልድን
* ሃገራዊት ጋንታ ሞሮኮ፡ ኣብ’ቲ ሎሚ ምስ ደቡብ ኣፍሪቃ እተካይዶ ናይ ኣውዲቕካ ምሕላፍ 

ግጥም፡ ብዘይ’ቲ ወሳኒ ተራ ዘለዎ ተጻዋታያ ሓኪም ዚያች ክትጻወት ተኽእሎ ከምዘሎ ተቓሊሑ።
  ኣብ ዓንካር ዓንካሪቶኡ መጉዳእቲ ከምዘጋጠሞ ዝግለጽ ዘሎ ዚያች፡ ኣብ ዝሓለፈ መዓልታት 

ካብ ልምምድ ብምብኳሩ እዩ - ኣብ’ዚ ናይ ሎሚ ጸወታ ናይ ምስላፉ ዕድል ኣጠራጣሪ ኮይኑ። 
እዚ ምስ ቱርካዊት ክለብ ጋላታሳራይ ዝጻወት ዘሎ ናይ ክንፊ ኣጥቃዓይ፡ ዝሓለፈ ረቡዕ ንዛምቢያ 
1ብ0 ኣብ ዝሰዓሩሉ ናይ መወዳእታ ናይ ምድብ ጸወታ፡ ኣብ ዕረፍቲ ተቐይሩ እዩ ወጺኡ። ነታ 
እንኮ ሸቶ ናይ’ቲ ግጥም  ድማ፡ ንሱ እዩ ኣመዝጊብዋ።
                                                      ምንጪ - ጎል  ምንጪ - ጎል

መደብ ጸወታመደብ ጸወታ
ሎሚሎሚ 

ዋንጫ ኣፍሪቃዋንጫ ኣፍሪቃ
ማሊ - ቡርኪና ፋሶ 8፡00 ምሸት

ሞሮኮ - ደቡብ ኣፍሪቃ 11፡00 ምሸት
ፕሪመር ሊግፕሪመር ሊግ

ኖቲንግሃም - ኣርሰናል 10፡30 ምሸት
ፉልሃም - ኤቨርተን 10፡45 ምሸት
ሉቶን - ብራይተን 10፡45 ምሸት

ክሪስታል ፓላስ - ሸፊልድ 11፡00 ምሸት
ኣስቶን ቪላ - ኒውካስል 11፡15 ምሸት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓማሴን ቁ.45 ከባቢ ማይ ኣባሻውል 110911

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ቅሳነት

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

30/01/2024

30 ጥሪ 2024 - ገጽ 8 መበል 33 ዓመት ቁ.130

abur Printing Services

ዶናልድ ትራምፕ፡ ‘ኣመሪካ ኣብ ኔቶ ክትኣምን የብላን’ ይብልናይ ቅድም ፕረዚደንት ኣመሪካ ዝነበረ 
ዶናልድ ትራምፕ፡ ኔቶ ንኣመሪካ ካብ 
ዝዀነ መጥቃዕቲ ከድሕና ከምዘይክእል 
ብምግላጽ፡ እታ ሃገር ኣብ ልዕሊኡ እምነት 
ከይተሕድር ተማሕጺኑ።
እቲ ፕረዚደንት-ነበር ነዚ ዝገለጸ፡ ዝሓለፈ 

ቀዳም ኣብ ከተማ ላስ ቬጋስ - ናቫዳ 
ናይ ዳግም ምረጹኒ ጐስጓስ ኣብ ዘካይደሉ 
ዝነበረ እዋን ንደገፍቱ ኣብ ዘስምዖ 
መግለጺ እዩ። 
ንሰልፊ ሪፓብሊካን ወኪሉ ኣብ 

ፕረዚደንታዊ ምርጫ 2024 ክወዳደርን፡ 
ንፕረዚደንት ጆ ባይደን ረቲዑ ክዕወትን 
ልዑል ተኽእሎ ከምዘለዎ ዝንገረሉ 

ትራምፕ ኣብ መግለጺኡ ብተወሳኺ፡ 
ዓንቀጽ 5 ናይ ቻርተር እቲ ወተሃደራዊ 
ኪዳን፡ ኣብ እዋን ሓደጋ ኣብ ባይታ 
ክትግበር ይኽእል’ዩ ዝብል እምነት 
ከምዘይብሉ ኣነጺሩ። 
እቲ ዓንቀጽ፡ ኣብ ልዕሊ ዝዀነት ኣባል 

ኔቶ ዝፍጸም ወተሃደራዊ መጥቃዕቲ፡ 
ከም ኣብ ልዕሊ ኵለን ኣባላት’ቲ ኪዳን 
ዝተፈጸመ መጥቃዕቲ ተቘጺሩ ግቡእ 
ወተሃደራዊ ምላሽ ክወሃቦ ከምዘለዎ እዩ 
ዝጠቅስ። 
ዶናልድ ትራምፕ፡ “ኔቶ ግዚኡ ዘሕለፈ 

ኪዳን’ዩ” ክብል ኣብ 2017 ኣብ ብራስለስ 
- በልጁም ዝሃቦ መግለጺ እውን ኣዛራቢ 
ኰይኑ ከምዝነበረ ይዝከር።
ንሱ፡ ኣብ ስልጣን ኣብ ዝነበረሉ እዋን፡ 

ጀርመንን ካልኦት መሓዙት ኣመሪካ 
ዝዀና ሃገራትን፡ ነቲ ወተሃደራዊ ኪዳን 
ንምሕያል እኹል ፊናንሲያዊ ወጻኢታት 
ይገብራ ከምዘየለዋ ብምውቃስ፡ ንኣመሪካ 
ካብ ኣባልነት እቲ ኪዳን ከውጽኣ 
ከምዝኽእል ኣጠንቂቑ ምንባሩ ይዝከር። 
ትራምፕ፡ ኣብ’ቲ ዝመጽእ ሕዳር 

ዝካየድ ፕረዚደንታዊ ምርጫ ምስ 

ዝዕወት፡ ኣብ መንጎ ኣመሪካን እቲ ብኣኣ 
ዝምራሕ ኔቶን ዘሎ ዝምድና ኣብ ሓደጋ 
ክወድቕ ከምዝኽእል ብዙሓት ተንተንቲ 
የጠንቅቑ። 
ብ ተ ወ ሳ ኺ ፡ 

ንፖሊሲ ምምሕዳር 
ጆ ባይደን ኣብ 
ግጭት ዩክሬን 
ብትሪ ዝቃወም 
ዶናልድ ትራምፕ፡ 
ደጊሙ ፕረዚደንት 
ኣመሪካ ኰይኑ 

እንተደኣ ተመሪጹ፡ ንኲናት ዩክሬን-ሩስያ 
ኣብ ዉሽጢ 24 ሰዓታት ደው ብምባል፡ 
ኣብቲ ዞባ ዘላቒ ሰላም ከስፍን ምዃኑ’ዩ 
ዝገልጽ ዘሎ።

ኢራን፡ ‘ኣብ ቅትለት ወተሃደራት ኣመሪካ ኢድ የብለይን’ ትብልኢራን፡ ኣብ’ቲ ዝሓለፈ ሰንበት ኣብ 
ዮርዳኖስ ኣብ ዝርከብ መዓስከር ሰራዊት 
ኣመሪካ ዝተፈጸመ ናይ ድሮን መጥቃዕቲ 
- ኢድ ከምዘይብላ ገሊጻ።
እታ ሃገር ነዚ ዘፍለጠት፡ እቲ ህይወት 

ሰለስተ ወተሃደራት ኣመሪካ ዝለከመን 
ልዕሊ 30 ካልኦት ዘቝሰለን መጥቃዕቲ፡ 
ኢራን ብእትድግፎም ጥሩፋት ዕጡቓት 
ጉጅለታት ከምእተፈጸመ - ፕረዚደንት 
ኣመሪካ ጆ ባይደን ድሕሪ ምኽሳሱ እያ።
ኣፈኛ ሚኒስትሪ ጉዳያት ወጻኢ ኢራን 

ናስር ካናኣኒ ትማሊ ሰኑይ ኣብ ዝሃቦ 
ሓበሬታ፡ እቲ ብኣመሪካ ዝቐርብ ዘሎ ክሲ 
መሰረት ዘይብሉ ሓሶት ምዃኑ ድሕሪ 
ምጥቃስ፡ እታ ሃገር ኣብ ሶርያን ዒራቕን 

እተካይዶ ዘላ ተደጋጋሚ መጥቃዕቲታትን፡ 
ኣብ ልዕሊ ቃዛ ዝፍጸም ዘሎ ህልቂትን 
ደው ክሳብ ዘይበለ፡ ኣብቲ ዞባ ዝርከቡ 
ወተሃደራታ ካብ መልሰ-መጥቃዕቲ 
ክድሕኑ ከምዘይክእሉ ኣገንዚቡ።
ነቲ ኣብ ማእከላይ ምብራቕ ኣብ 

ዝርከብ መዓስከራት ኣመሪካ ዝፍጸም ዘሎ 
ተደጋጋሚ መጥቃዕቲታት፡ እቶም ብኢራን 
ዝድገፉ ዕጡቓት ሓላፍነት ይወስድሉ 
ከምዘለዉ እዩ ዝሕበር።   
እዚ ከም’ዚ ኢሉ እንከሎ፡ ፕረዚደንት 

ጆ ባይደን፡ ነቲ ኣብ ጥቓ ዶብ ሶርያ 
ኣብ ዝርከብ መዓስከ ኣመሪካ ዝተፈጸመ 

መጥቃዕቲ፡ ወተሃደራዊ ግብረ-መልሲ 
ክህበሉ ምዃኑ ኣጠንቂቑ። 
ኲናት ቃዛ ኣብ ፈለማ ወርሒ ጥቅምቲ ካብ 

ዝውላዕ ንደሓር፡ ብኢራን ዝድገፉ ዕጡቓት 
ሚሊሻታት ኣብ ልዕሊ ኣብ ዒራቕን ሶርያን 
ዓስኪሮም ዝርከቡ ወተሃደራት ኣመሪካ 
150 ግዜ መጥቃዕቲታት እኳ እንተፈጸሙ፡ 
እዚ ናይ ሰንበት መጥቃዕቲ - እቲ ዝለዓለ 
ሰባዊ ክሳራ ዘውረድሉ ፍጻሜ ኰይኑ 
ተመዝጊቡ ኣሎ - ብመሰረት ጸብጻባት።
ብተወሳኺ፡ ኣብ ዮርዳኖስ ኣስታት 3 ሽሕ 

ወተሃደራት ኣመሪካ ዓስኪሮም ከምዝርከቡ፡ 
እቶም ጸብጻባት ይጠቕሱ።

ኣብ መንጎ ሃንጋሪን ዩክሬንን ኲናት ከይውላዕ ተሰጊኡ

ኣብ ሃንጋሪ ሕሉፍ የማናዊ ፖለቲካዊ ስነ-
ሓሳብ ከምዘለዎ ዝንገረሉ ‘Our Homeland’ 
ዝተሰምየ ፖለቲካዊ ሰልፊ፡ ዩክሬን ኣብቲ ምስ 
ሩስያ እተካይዶ ዘላ ኲናት እንተድኣ ተሳዒራ፡ 
ንምዕራባዊ ግዝኣታ ኣካል ልኡላዊ ግዝኣት 
ሃንጋሪ ክገብሮ ምዃኑ ኣፍሊጡ።
እቲ ሰልፊ ነዚ ዘፍለጠ፡ ዝሓለፈ ቀዳም 

ንመራሕቲ ሕሉፋት የማናውያን ሰልፊታት 
ጀርመንን ካልኦት ሃገራትን ዓዲሙ ኣብ 

ዘካየዶ ዋዕላ እዩ።
ኣብቲ ዋዕላ፡ 

መራሒ ናይ’ቲ 
ሰልፊ ላስዝሎ 
ቶሮዥካይ ኣብ 
ዘስምዖ መግለጺ፡ 
ዩክሬን ብሰንኪ’ቲ 
ኲናት ገለ ክፋል 
መሬታ ኣብ 
ትሕቲ ልኡላዊ 
ግዝኣት ሩስያ 

ክኣቱ እንተድኣ ክኢሉ፡ እቲ ፖለቲካዊ 
ሰልፊ’ውን ስልጣን ምስ ጨበጠ፡ ነቲ ኣስታት 
150 ሽሕ ሃንጋርያውያን ዝነብርሉን ልዕሊ 
127 ሽሕ ትርብዒት ኪሎ-ሜተር ዝስፍሓቱን 
ብዞባ ‘ትራንስካርፓሺያ’ ዝፍለጥ ምዕራባዊ 
ክፋል ዩክሬን - ብሓይሊ ምስ ልኡላዊ ግዝኣት 
ሃንጋሪ ክጽንብሮ ምዃኑ ሓቢሩ።
ሚኒስትሪ ጉዳያት ወጻኢ ሃንጋሪ ይኹን 

ኣብ ከተማ ቡዳፔስት ዝመደበሩ ኢምባሲ 

ዩክሬን፡ ነዚ በቲ ሰልፊ ዝተዋህበ መግለጺ 
ኣመልኪቶም ዛጊት ዝሃቡዎ ምላሽ የለን።
እንተዀነ፡ እቲ ፖለቲካዊ ሰልፊ ናብ ስልጣን 

እንተደይቡ፡ ክልቲአን ሃገራት ናብ ዘየድሊ 
ረጽሚ ከምርሓ ከምዝኽእላ፡ ተንተንቲ 
ፖለቲካ ይእምቱ። 
ዩክሬን፡ እቶም ኣብ ምዕራባዊ ግዝኣታ 

ዝነብሩ መበቆል ሃንጋሪ ዘለዎም ኣሽሓት 
ነበርቲ ብቋንቋኦም ከይዛረቡ ብምኽልካል፡ 
መሰሎም ትግህስ ከምዘላ እያ ሃንጋሪ 
ብተደጋጋሚ ትኸስስ።
ሃንጋሪ ብዘይካ’ዚ፡ ዝሓለፈ ወርሒ ሕብረት 

ኤውሮጳ ንዩክሬን ብኣባልነት ንምሕቋፍ 
ዘኽእሎ ዝርርብ ምስ ሰበ-ስልጣን ኪየቭ 
ከይጅምር፡ ከምኡ ድማ እቲ ሕብረት ነታ 
ሃገር 50 ቢልዮን ዶላር ሓገዝ ክህባ ንዘቕረቦ 
እማመ ንበይና ከምእተቓወመቶ ይዝከር።  
በዚ ድማ - ምስ ዩክሬን ዝጸንሓ ዝምድና ናብ 

ዝተሓተ ደረጃ ወሪዱ ከምዘሎ፡ ነቲ ኵነታት 
ብቐረባ ዝከታተሉ ተዓዘብቲ የረድኡ።

ዩክሬን - ሰበ-ስልጣን ምክልኻል 
40 ሚልዮን ዶላር ኣጠፋፊኦም

ሰበ-ስልጣን ሚኒስትሪ ምክልኻል ዩክሬን፡ 
ምስ ሰራሕተኛታት ‘ለቪቭ ኣርሰናል’ 
ዝተባህለ ኣብ መፍረ-ኣጽዋር ዝነጥፍ 
ኩባንያ’ታ ሃገር ብምምሽጣር፡ ንዕድጊ 
ኣጽዋር ዝተሰልዐ 40 ሚልዮን ዶላር ኣብ 
ጁባኦም ከምዘእተዉዎ፡ ኣገልግሎት ጸጥታ 
ዩክሬን ሓቢሩ። 
ብመሰረት እቲ ኣገልግሎት ጸጥታ፡ እቲ 

ዝተጠፋፍአ ገንዘብ፡ ኣብቲ ምስ ሩስያ ዝግበር 
ዘሎ ኲናት ዝውዕል 100 ሽሕ ቦምባታት 
ሞርታር ንኽሽመት ተባሂሉ እዩ - በቲ 
መንገስቲ ተመዲቡ ነይሩ። 
በቲ ገበን ዝተጠርጠሩ ሓሙሽተ ሰባት ክሲ 

ተመስሪትሎም ከምዘሎ፡ ሓደ ጥርጡር ድማ 

- ዶብ ሰጊሩ ክሃድም ኣብ ዝፈተነሉ እዋን 
ከምእተታሕዘ፡ እቲ ሓበሬታ ኣመልኪቱ።
እቲ ዝተታሕዘ ጥርጡር ገበነኛ ኰይኑ 

ምስ ዝርከብ፡ ክሳብ 12 ዓመት ዘእስሮ ፍርዲ 
ክወሃቦ ከምዝኽእል ከኣ፡ እቲ ሓበሬታ 
ወሲኹ ይጠቅስ።
ዩክሬን፡ ኣጽዋር ንምሽማት ዝተሰልዐ ገንዘብ 

ከምእተጠፋፍአን ጥርጡራት ኣብ ትሕቲ 
ቀይዲ ከምዘእተወትን ትሕብር ዘላ፡ ናብ 
ሕብረት ኤውሮጳን ኔቶን ናይ ምጽንባራ 
መስርሕ ብሰንኪ’ቲ ሳዕሪሩዋ ዘሎ ብልሽውና 
ንብዙሕ ዓመታት ክደናጐ ከምዝኽእል፡ 
ብብዙሓት ወገናት ኤውሮጳ ኣብ ዝግለጸሉ 
ዘሎ እዋን እዩ።

ሰሜን ኮርያ፡ ኑክሌሳዊ ቦምብ ዝጸውር ሚሳይላት ወንጪፋ
ሰሜን ኮርያ፡ ኑክሌሳዊ ቦምብ ጽዒኑ 

ኣሽሓት ኪሎ-ሜተር ክጓዓዝ ዝኽእል 
ሓያሎ ክሩስ ሚሳይላት ንፈተነ 
ከምዝወንጨፈት ተሓቢሩ።

ኣገልግሎት ዜና ሰሜን ኮርያ ከምዝሓበሮ፡ 
እቲ ኣብ ምዕራባዊ ገማግም እታ ሃገር ካብ 
ዝርከብ መዓስከር ሓይሊ ባሕሪ ዝተወንጨፈ 
ሓያሎ ሚሳይል፡ ንኣስታት 2 ሰዓታት 
ድሕሪ ምብራሩ ኣብ ባሕሪ ወዲቑ። 
ማዕከናት ዜና ሰሜን ኮርያ፡ ፕረዚደንት 

ኪም ዮንግ ኡን ምስ ናይ ስራሕ ብጾቱ 
ብሓባር ነቲ ፈተነ እናተዓዘቦ ዘርኢ ኣሳእል 
ከምዝዘርገሓ እውን ተፈሊጡ።
መራሒ ሰሜን ኮርያ ኪም ዮንግ ኡን፡ 

ንመዓስከር ሓይሊ ባሕሪ ድሕሪ ምዕዛቡ፡ 
ብዛዕባ’ቲ ተበጺሑ ዘሎ ምዕባለ ቴክኖሎጂ 
ከምእተሓጐሰ ምግላጹ ምንጭታት እታ 
ሃገር ገሊጾም።
እታ ሃገር ዝሓለፈ ወርሒ’ውን ነዊሕ 

ዝጓዓዝ ባለስቲካዊ ሚሳይልን፡ ኣብ ትሕተ-
ባሕሪ እተጥቅዕ ሰብ-ኣልቦ መሳርሒ (ድሮን) 
ምፍታና ይፍለጥ።
ሰሜን ኮርያ፡ ኑክሌሳዊ ኣጽዋር ክሽከም 

ዝኽእል ሚሳይል ብዓወት ምፍታና፡ 
ንጎረባብታ ዝኾና ደቡብ ኮርያን ጃፓንን 
ከቢድ ሻቕሎት ፈጢሩለን ከምዘሎ እዩ 
ዝዝረብ። 
እቲ ዝሓለፈ ረቡዕ ሰሜን ኮርያ 

ዝወንጨፈቶ ስትራተጂያዊ ክሩስ ሚሳይላት፡ 
ኣብ ትሕቲ ባሕሪ ካብ ዝርከብ ቀዋሚ 

ቦታ ከምእተበገሰን፡ ኣብ መጻኢ ግን ካብ 
ተንቀሳቓሲት ሳብ-ማሪን ክብገስ ከምዝኽእል 
ኮይኑ ከምዝምዕብልን ዝጠቐሱ ምንጭታት፡ 
እቲ ዝምዕብል ዘሎ ኣጽዋር እታ ሃገር 
ንዝገጥሙዋ ተጻብኦ ኣብ ምብዳህ ዓቢ ተራ 
ከምዝህልዎ ኣረዲኦም።
ዝሓለፈ መስከረም፡ ሰሜን ኮርያ ናይ 

ፈለማ መርከብ ትሕተ-ባሕሪ (ሳብ ማሪን) 
ድሕሪ ምስራሓ፡ ኣብ ታሪኽ ምዕባለ 
ሓይሊ ባሕሪ ሰሜን ኮርያ ሓዲሽ መድረኽ 
ዝኸፍት ምዃኑ እዮም ክኢላታት ዝገልጹ።

